
Багъасы 3 сомду

Газета издается на 

балкарском языке 

с 1924 года.

Интернет-версия: 

zaman.smikbr.ru

КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИНИ ЭМ ПРАВИТЕЛЬСТВОСУНУ ГАЗЕТИ ГАЗЕТА ПАРЛАМЕНТА И ПРАВИТЕЛЬСТВА КАБАРДИНО-БАЛКАРСКОЙ РЕСПУБЛИКИВРЕМЯ

Жетишим

Ахыры 2-чи бетдеди.

2012 жыл 

8-чи август, 

бараз кюн. 

№ 154 (19075)    

2 бет 4 бет 4 бет

Бир юйюр

3 бет

Шимал Кавказ 
кюн сайын

4 бет

Топлагъа 
бай матч

Айтхылыкъ 
мамукъчу

ФОРУМ

АКЦИЯ

КъМР-ни Правительствосу 
2012 жылны экинчи кварталына 
жашау этерге ахчаны бек аз ёл-
чемин тохташдыргъанды. Аны 
аллында кезиу бла тенглешдир-
генде ол 0, 36 процентге ёсген-
ди, 4 996 сомгъа жетгенди. Иш-
леген адамлагъа аны ёлчеми 
5 370 сомду, пенсиячылагъа-3 
908, сабийлеге уа-4 683.

Тергеулени республиканы 
Урунуу эм социальный айнытыу 
министерствосу, Къырал ста-
тистиканы федеральный реги-
онда бёлюмюню аш-азыкъгъа 
эм жумушлагъа багъаланы 
юсюнден эсеплерин эсге алып, 
«Къабарты-Малкъарда жашау 
этерге ахчаны бек аз ёлчемин 
санауну методикасына» тийиш-
лиликде бардыргъанды.

КъМР-ни Башчысыны бла 
Правительствосуну

 пресс-службасы.

Бахсан районну энергетикле-
ри къыш кезиуге тири хазырла-
нып башлагъандыла. Районну 
электросетьлерини  баш инже-
нери Тимур Бгажноков билдир-
геннге кёре, организацияны  
специалистлери белгиленнген 
план бла электрокюч ызланы 
тозурагъан жерлерин, транс-
форматор подстанцияланы эм 
башха оборудованияланы жан-
гыртадыла. 

Куркужин, Куба-Таба, Исла-
мей, Заюково эм Жанхотеко 
элледе эски подстанцияла 

Кеслерин иги жанындан кёргюзтгендиле

-  Урунуу жаны бла бёлюм 
озгъан жылны ичинде район-
ну сегиз предприятияларыны 
бла организацияларыны арала-
рында коллектив келишимлени 
жангыдан регистрация этгенди. 
Башха эки биригиуде да аллай 
документлеге къол салынн-
ганды. Алай бла бюгюнлюкге 
административ территорияда 
болгъан предприятияладан бла 
организацияладан профсоюзла-
ны, иш бериучюлени эм урунуу 

Къабарты – Малкъарда кёп фа-
тарлы юйлени тынгылы жангыр-
тыу эм адамланы бек тозурагъан 
юйледен кёчюрюу программала 
быйыл къалай бардырылгъан-
ларыны юслеринден вопросла 
КъМР-ни Жашау журт - комму-
нальный мюлк жаны бла къырал 
комитетини башчысы Къулийланы 
Мустафир алгъаракъда бардыр-
гъан  кенгешде сюзюлгендиле.  
Ведомствону пресс-службасы 
билдиргеннге кёре, аны ишине 
КъМР-ни бир къауум муниципа-
литетлерини башчыларыны ЖКХ 
жаны бла орунбасарлары, КъМР-
ни Жамауат палатасыны эм про-
куратурасыны, юйлени иелерини 

товариществоларыны, башчылыкъ 
этиучю компанияланы эм подряд-
чик организацияланы келечилери 
къатышхандыла.

Комитетни башчысы айтханнга 
кёре, бу программалагъа ахча 
жашау журт - коммунальный мюл-
кню ишин жангыча тюрлендирирге  
болушлукъ этген Фонддан бла 
КъМР-ни бюджетинден берил-
генди. Биринчи жерден финанс 
средствола республикагъа быйыл 
жаз башында окъуна келгенин да 
белгилегенди ол. 

Адамланы тозурагъан юйледен 
кёчюрюу программагъа къатыш-
хан муниципалитетлени келечиле-
ри шёндю ишлене тургъан аз къат-

лы юйледе фатарла сатып алыргъа 
келишимле этгенлерини юсюнден 
да билдиргендиле. Бу иш жаланда 
Лескен районда Ерокко элде бла 
Прохладный шахарда этилмегенини 
юсюнден да энчи айтылгъанды.   

Кёп фатарлы юйлени тынгылы 
жангыртыу программаны юсюнден 
айтханда, анга тогъуз муниципа-
литет киргенди.  Аланы санында 
подрядчик организацияны айырыу 
конкурс жаланда Атажукино элде 
бардырылмагъанды. Подрядчикле 
этерик ишлерини графиклерин 
муниципалитетлени администра-
циялары бла оноулашып жараш-
дырыргъа, бютюн да бег а ишлени 
белгиленнген заманны чегинден 

Итогла

Юсюбюздеги  жылны би -
ринчи жарымында Къабар-
ты-Ма лкъар Республиканы 
с о ц и а л ь н о - э ко н о м и к а  а й -
ныуун  быллай  кёрюмдюле                                                                                                                            
кёргюзтедиле. Промышлен-
ность производствону жер бай-
лыкъланы къазыу, жарашдыры-
учу  производствола, электро-
кюч, газ, суу чыгъарыу эм аланы 
юлешиу жаны бла индекси  2012 
жылны биринчи жарымында 35 
процентден артыкъгъа  ёсген-
ди. Айтылгъан ишле жаны бла 
19454 миллиондан артыкъ сом 
багъасы кесибизде чыгъарыл-
гъан продукция жюкленип жи-
берилгенди, ишле эм жумушла 
этилгендиле.

Эл мюлк продукция чыгъа-
рыучуланы битеу тюрлюлери 
жюрюген багъала бла 7636 мил-

лион сомгъа жууукъ багъасына 
эл мюлк продукция бергендиле, 
ол а, былтырны бу кезиую бла 
тенглешдиргенде, 18,3 процентге 
кёпдю.

Къурулуш жаны бла да 1888 
миллионнга жууукъ ишле тамам-
ланнгандыла неда былтырны бу  
кезиуюнден эсе 5,8 процентге 
кёп. Жашау юйле да айтылгъан 
кезиуню ичинде 1,5 процентге кёп 
ишленнгендиле, башхача айтхан-
да, 83,7 минг квадрат метр.

Республиканы социально-эко-

номика сферасын айнытыугъа 

финанс источниклени барысын-

дан баш капиталгъа 5,9 миллион 

сом ивестицияла салыннганды-

ла, ол а 2011 жылны биринчи 

алты айы бла тенглешдиргенде 

13,7 процентге асламды. Роз-

ницада товар сатыуну ёлчеми 

да жети процентге ёсгенди 

эм аны ёлчеми 34172 миллион 

сом багъасына жете кетгенди. 

Халкъдан  хакъ алып этилген 

жумушланы саны да ёсгенди.

Быйылны биринчи жарымын-

да уа багъала 4,4 процентге 

кётюрюлгендиле, ол санда: 

аш-азыкъ товарлагъа 6,2 про-

центге,  аш-азыкъ болмагъан 

товарлагъа-4, хакъ алып этил-

ген жумушлагъа 1,7 процентге.

Этилген тергеулеге кёре, 

быйылны биринчи жарымында 

республикада иш хакъны орта 

эсеп бла ёлчеми 15,2 минг сом 

болгъанды, ол а былтырны бу 

кезиую бла тенглешдиргенде 

26 процентге кёпдю. 

Басмагъа ТОКУМАЛАНЫ 
Хусейн хазырлагъанды.

Алгъа атлау баямды

Тюнене Къабарты-Малкъарны 
Жаш тёлюню ишлери жаны бла 
министерствосуну бла респу-
бликаны кёп ишле тамамлагъан 
жаш тёлю арасыны келечилери 
эм волонтёрла «Къырал къул-
лукъчула донорствода» деген 
акцияны экинчи кезиуюне къа-
тышхандыла. Аны юсюнден ми-
нистерствону пресс-службасы 
билдиргенди. Бу ишни былтыр 
КъМР-де донорство айнытыуну 
юсюнден конференцияда бар-
дырыргъа оноу этген эдиле. 

Донор къан жыл сайын 1,5 
миллион адамгъа изленеди. Ол 
дайым сайын авариялагъа тюш-
генлеге, ауругъанлагъа, опера-
ция этилликлеге керек болады. 
Къан дагъыда андан къытлыкъ 
сынагъан бир къауум ауруулары 
болгъанлагъа дарман этерге да 
изленеди. 

«Къырал къуллукъчула до-
норствода» акцияны быйыл 
февральда болгъан бирин-
чи кезиуюне КъМР-ни Прави-
тельствосуну Председателини 
орунбасары Уяналаны Казим, 
КъМР-ни  Жаш тёлюню ишлери 
жаны бла министерствосуну 
ишчилери, «М-Драйф» жамауат 
организацияны активистлери эм 
волонтёрла къатышхан эдиле. 

Бизни корр. 

КъМР-ни Дин эм жамауат 
организацияланы ишлери жаны 
бла къырал комитетини башчы-
сы  Борис Паштовну аты бла бу 
кюнледе Север Осетия-Алания 
Республиканы миллетле аралы 
халланы министри Сослан Фра-
евдан Ыспас къагъыт келгенди, 
деп билдиредиле бизге ведом-

ствону пресс-службасындан.  
Анда былай жазылыпды: «Къа-
барты-Малкъарны жаш тёлюсю 
«Россей бизни барыбызны да 
юйюбюздю» деген регионла ара-
лы форумгъа тири къатышханы 
ючюн ыразылыгъымы билдире-
ме. Ол миллетле аралы шуёхлукъ-
ну, келишиулюкню сакълаугъа се-

беплик этеригине сёз да жокъду».
Эсигизге салайыкъ, форумгъа 

Россейни Юг жанында субъект-
леринден жюзден аслам жаш 
адам жыйылгъан эди. Ала «Роль 
молодёжи в укреплении обще-
гражданской идентичности» деген 
темагъа «тёгерек столну» ишине 
къатышхандыла. «Кавказгъа – 

мамырлыкъ» деген диспут а кёп 
тюрлю оюмла туудуруп, бу тема 
магъаналы болгъанын кёргюзт-
генди. Къабарты-Малкъардан 
жашла бла къызла   тири бол-
гъанларын, ушакъ бардыра, 
кеслерини оюмларын ачыкъ эте 
билгенлерин кёргюзтген эдиле.

Бизни корр. 

Хар келгеннге - эс бёлюу эм себеп болуу
СОЦИАЛЬНЫЙ ПОЛИТИКА

Урунуу эм социальный айнытыуну управлениясы Элбрус рай-
онда жашагъанла аслам санда келген учрежденияды. Ол бу 
жаны бла къырал политиканы жашауда бардыра, кёп тюрлю 
ишле тамамлайды. Бизни корреспондентибизни тилеги бла аны 
таматасы Мырзаланы Замрат быллай хапар айтханды:

коллективлени араларында бир 
бирлери бла байламлы борчланы 
юсюнден 102 коллектив келишим 
этилгендиле.  Аланы барысында 
да 5802 адам ишлейди. 

Бёлюм норматив документле 
хазырлагъанда, урунууну къору-
улау эм урунууну юсюнден за-
конодательствону сакълау жаны 
бла вопрослада консультатив 
эм къурау-методика болушлукъ 
бергенлей турады. Быйыл апрель 
айда урунууну къоруулау жаны бла 

бардырылгъан айлыкъны ичинде 
кёрюмдюлю агитация жангыр-
тылгъанды, кенгешле эм ин-
структажла бардырылгъандыла. 

Айлыкъны итогларына кёре,  
районну ведомствола аралы 
комиссиясыны жыйылыуунда 
урунууну къоркъуусузлугъун 
жалчытыу жаны бла бек игиге  
чекленнген жууаплылыгъы 
болгъан «Каббалкгипс» об-
шествону иши саналгъанды. 
«Тырныауузну шахта-къурулуш 
управлениясы»муниципальный 
унитарный предприятияны да 
ол жаны бла ишине ахшы багъа 
бичилгенди.

Къан бериуге 
кёл салып

Тозурагъан юйледен кёчюрюу программа къалай толтурулады

ЭНЕРГЕТИКА

Къышха жайда хазырлан
кетерилип, аланы орунларына 
жангылары орнатылгъандыла. 
Саулай районда жангыларына 
50 кубометр темирбетон бла 
агъачдан этилген 40 чыпынла, 
онсегиз ток ызла эм 350 генера-
торла алышындырылгъандыла.
Электрокюч ызланы къатларын-
да ёсген тереклени къышда къар 
басып, аланы бутакълары ток 
ызланы юслерине сынып аумаз 
ючюн, аланы артыкъларын кес-
генлей турадыла. 

Ток ызланы къоркъуусузлукъ-
ларына да аслам эс бурулады. 

Район электросетьлени брига-
далары тёрели темир чыбыкъ-
ланы тозурагъан кесеклерин 
шёндюгюлю эм къоркъуусузлу 
тюрлюлерине алышып баш-
лагъандыла. Энергетикле иш-
лени барысын да толусунлай 
кюзню ахырына этип бошаргъа 
таукел болгъанларын белгилеп, 
районну электрокюч мюлкю 
къыш кезиуден чырмаусуз 
чыгъарыгъына толу ышанн-
ганын да билдиргенди Тимур 
Бгажноков.

Бизни корр.

БИЛДИРИУ

Жашау этерге 
ахчаны бек аз ёлчеми 
тохташдырылгъанды

Билдиргенибизча, баш кюн 

Олимпиада оюнлада жерлеши-

биз, 2011 жылда дунияны чем-

пионатында ючюнчю болгъан 

Заур Курамагомедов грек-рим 

тутушууда 60 килограммгъа дери 

ауурлукъда эрише, доммакъ 

майдал къытып, барыбызны да 

къууандыргъанды. Анга респу-

«Муратым - финалгъа 
жетерге эди»

КъМР-ни Башчысы

КъМР-ни Башчысы Арсен Каноков бу кюн-
леде Лондондады. Ол грек-рим тутушууда 
эрише, Россейге доммакъ майдал келтирип 
жетишимли болгъан жерлешибиз Заур Ку-
рамагомедовха алгъыш сёзюн твиттерде 
жазгъанды. «Битеу республика бюгюнлюкде 
телевизор аллындады. Заур, аперим! Мени 
оюмума  кёре ,  аны  алда  ахшы  хорламла 
сакълайдыла. Къадар болуп, келир оюнлагъа 
къатышса, ол андан «алтын» бла къайтырына 
толу ийнанама!» -дегенди Арсен Баширович.

Заур, аперим!
Республиканы Башчысы энди ашыгъып 

11-чи августну сакълайды. Ол кюн анда эр-
кин тутушууда майдалла ючюн Билял Махов 
бла Анзор Уришев эриширикдиле. Эсигизге 
салайыкъ, дагъыда бу Олимпиада оюнлагъа 
къыралны волейболдан жыйымдыкъ тиши-
рыу командасыны къауумунда прохладначы 
Анна Матиенко да къатышады. 

Залина ШОКАРОВА,
КъМР-ни Башчысыны бла 

Правительствосуну 
пресс-службасыны таматасы.

Олимпиаданы дневниги

1.

2.

3.

4.

5.

6.

7.

8.

9.

10.

№

XXX-чу Жай Олимпиада оюнланы майдал таблицасы

Къыралла

Къытай

Америка

Великобритания

Корея

Франция

Россей

Италия 

Къазахстан

Германия

Венгрия

«Алтын»

31

29

18

11

8

7

7

6

5

4

«Кюмюш»

19

15

11

5

9

17

6

0

10

1

«Доммакъ»

14

19

11

6

9

18

4

1

7

3

Битеу

64

63

40

22

26

42

17

7

22

8

Заур Курамагомедов - Олимпиаданы доммакъ призёру! 

Озгъан кюнле Россейни 
командасына жетишимли 
ётгендиле дерге боллукъду. 
Грек-рим тутушууда 80 кило-
граммгъа дери эришген Алан 
Хугаев эм чырмаула бла 300 
метрге чапхан Юлия Зарипова 
«алтынла» къытып,  майдал за-
чётну таблицасында къыралны 
эки тизмеге ёрге кётюргендиле.

Бек биринчиден, дюгерли гё-

жеф Алан Хугаевни жетишимин 

белгилерчады. Бу оюнлада алтын 

Энтта эки «алтын»

бликадан Лондоннга баргъан 

спортчуладан биринчи болуп 

эриширге тюшгенди.

Ал тюбешиуюн тырныауузчу 

жашха Алжирден Тарек Азиз Бе-

найсса бла бардыргъанды. Аны 

ол 3:0 эсеп бла хорлагъанды. 

Болсада гюржюлю гёжеф Реваз 

Лашхи бла сермешин а къытдыр-

гъанды. 

Андан сора Заургъа жапсарыу 

эришиулеге къатышыр онг чыкъ-

гъан эди. Алада хорлагъанлагъа 

«доммакъ» ючюн кюреш бар-

дырыргъа эркинлик бериле эди. 

Ол амалны Курамагомедов тий-

ишлисича хайырланнганды. Бу 

жол ол Египетни  келечиси Саед 

Хамед бла тюбешгенди. Аны 

да ол 3:1 эсеп бла хорлайды эм 

Олимпиаданы доммакъ майда-

лы ючюн сермешге хазырланып 

башлайды. 

Ахырында анга азербайджанлы 

Хасан Алиев бла тутушургъа тюше-

ди. Аны кеси ауурлугъунда бек кюч-

люледен бирине санагъанын Заур 

интервьюларыны биринде айтхан 

эди. Ол себепден сермешге уллу 

кёллюлюк этмей чыгъары умут-

ландыра эди. Эришиуде бизни 

спортчубузну кючлюрек болгъаны 

биринчи такъыйкъаладан окъуна 

ангылашына эди. Аны алайлыгъы-

на уа Заурну 3:0 эсеп бла хорламы 

да шагъатлыкъ этгенди. 

Алай бла гёжефлерибизден 

ючюнчю болуп ол командагъа 

экинчи «доммакъны» келтир-

генди. Болсада эришиуден сора 

берген интервьюларында ол жети-

шимине артыкъ къууанмагъанын 

а букъдурмай эди. 

- Муратым - финалгъа жетерге 

эди. Къытдыргъан сермешими 

кезиуюнде халим бир кесек оса-

лыракъ эди. Не билейим, аны 

сылтауу тёрт кюнню ичинде 4 ки-

лограммгъа арыкъ болгъанымда 

да болур. 

- «Алтын» алыргъа эди уму-

тум, алай быллай эришиуледе 

алайлай майдалны бир адам да 

бермейди. Дунияны чемпиона-

тында къалай къыйын болгъан 

эсе, мында да тюз алай эди. 

Тренерлериме да ыспас этерге 

сюеме. Тактика жаны бла къалай 

сермеширге кереклисин айтып, 

тюз жолгъа салгъан эдиле. Сау 

болсунла!- дегенди Заур.

Энчи жарсыу бла ол белгили 

дюгерли гёжеф, Олимпиада 

оюнланы чемпиону Хасан Бо-

роевни финалны 1/8 кесегинде 

къытдыргъаныны юсюнден айт-

ханды: «Хасан кючлю спортчу-

ларыбыздан бириди. Алай бу 

жол насып юлюшлю ол болмаз 

эди. Мен анга бек ачыу этгенме. 

Роман Власовну бла Алан Хуга-

евни «алтынлары» бла Мингиян 

Семёновну «доммагъы» да бек 

къууандыргъандыла. Мен оюм 

этгенден, биз, гёжефле, борчу-

бузну тийишлисича толтурал-

гъанбыз. Лондонну мен не заман-

да да бек жарата эдим. Ол сезим 

энди андан кючлю болгъанды». 

Заур Курамагомедов 1988 

жылда Тырныаууз шахарда 

туугъанды. Грек-рим тутушуу 

бла 10 жылындан бери тренер 

Локияланы Юрийде кюрешеди. 

Россейни эки кере чемпионуду, 

Европаны чемпионуду, эки 

кере призёруду, спортну халкъ-

ла аралы устасыды. 

2005 жылдан бери Къабарты-

Малкъар эм Ростов областьла 

ючюн эришеди.

ТАППАСХАНЛАНЫ Аминат. 

майдалланы специалистле бий-

ик кёрюмдюле болдурурларын 

сакъламагъан спортчуларыбыз 

келтиргенлерин чертирчады. Дю-

герли жаш да  аладан бириди. Хау, 

грек-рим тутушуу бла кюрешеген-

леге аны аты белгилиди. Сёз ючюн,  

Олимпиада оюнланы чемпиону Ха-

сан Бороев бла тенглешдиргенде, 

Аланны таныгъанла азыракъдыла. 

Къалай алай болсада, жаш гёжеф 

кеси ауурлугъунда бек кючлю бол-

гъанын ачыкълагъанды. Къаш 

башы тешилгенине да къарамай, 

ол бир сермешин да хорлатмагъан-

ды эм алтын майдалны алгъанды.

Дагъыда спортну бу тюрлю-

сюнде жерлешибиз Заур Кура-

магомедовну жетишимин да 

белгилерчады. Ол «доммакъ» 

ючюн тюбешиуде Азербайд-

жанны келечиси Хасан Алиевни 

хорлагъанды. 

Ахыры 2-чи бетдеди.

КЕНГЕШ

озмай толусунлай этерге керекли-
сине  энчи эс бурулгъанды. 

Ол излемлеге бузукълукъ этген 
подрядчикле бла къырал контракт 
тохталлыкъды эм  алагъа  тазир 
салынырыгъын  белгилегенди Къу-
лийланы Мустафир. Аны юсюнден 
да РФ-ни Правительствосуну 
Председателини орунбасары Дми-
трий Козак алгъаракъда бардыр-
гъан кенгешде ол тюз ниетли иш-
лемеген подрядчиклени жууапха 
тартыргъа, ол санда ишлерин кеси 
алларына къурагъан организаци-
яладан (СРО) чыгъарыргъа да 
чакъыргъанды.  

УЛБАШЛАНЫ Мурат.

Ахыры. Аллы 1-чи бетдеди.

БИР БИРНИ ТУТУУ

Тийишли законлагъа кёре, со-
циальный льготала эм ахча тё-
леуле жаны бла бёлюм жашау 
журтларына эм коммунальный 
жумушлагъа берир ючюн, ахча 
компенсация алгъанланы 1160 
ишлерине къарап,аланы КъМР-ни 
Урунуу эм социальный айнытыу 
министерствосуна жибергенди. 
Аладан мингнге жууукъ заявление 
ол ахчагъа перерасчёт этилир 
ючюн берилгендиле. 

Реабилитацияны юсюнден сви-
детельство алыргъа беш заявле-
ние келгенди, ючюсю «Уллу Ата 
журт урушну ветераны» удосто-
веренияла алырларыны, онусу 
«Урунууну ветераны» деген ат 
аталырыны  юсюнден эдиле. 
Льготала алыргъа  эркин бол-
гъанларына шагъатлыкъ этген 60 
удостоверенияла иелерине тап-
дырылгъандыла. Андан сора да, 

Кёп болмай мингнге жууукъ 
адам осетин диаспорадан Се-
вер Осетияны башчыларындан 
ата журтлуларына алырларын 
тилегенди. КъМР-ни Жамауат 
эмда дин организацияланы 
ишлери жаны бла къырал ко-
митетини председатели Бо-
рис Паштов, ол республиканы 
миллетле аралы ишле жаны 
бла министри Сослан Фраев 
эмда Дагъыстан Республиканы 
Жамауат палатасыны члени, 
белгили травматолог врачы 
Магомед Абдулхабиров бла ала 
Нальчикге жумуш бла келген 
заманда тюбешгенди.

Къонакъла бек алгъа репатри-
антла бла иш къалай къуралгъа-
нын билирге сюйгендиле. Борис 
Паштов сириячы ата журтлула-
рыбыз бла байламлы жумушла 
къалай тамамланнганларына 
Къабарты-Малкъарны Башчысы 

Къырал Думаны битеу тёрт 
фракциясыны да депутатлары 
тыш къыраллада ырысхылары, 
юйлери, банк счётлары болгъан 
къуллукъчулагъа къажау сюелип 
тохтадыла.

Озгъан ыйыкъда бараз кюн ала   
къырал къуллукъчуланы барысы-
на да тыш къыраллада мюлк къу-
раргъа, юйле алыргъа, ахчаларын 
да тышында банклада тутаргъа 
эркин этмеген законопроектни 
парламентни сюзюуюне  берген-
диле. Аны къой, ол документге 
кёре, къырал къуллукъчуланы юй 
бийчелери, аланы акъылбалыкъ 
болмагъан сабийлери окъуна 
алай этерге эркин боллукъ тюй-
юлдюле.

Законну жарашдыргъанла ол 
терк окъуна –бу кюз артында-
къабыл этиллик эмда 2013 жылда 
1-чи январьдан башлап жашауда 
бардырылып башланырыкъ суна-
дыла. Алай болса, тыш къырал-
лада ырысхылары,ахчалары да 
болгъан къырал къуллукъчулагъа 
ол байлыкъларын къоратып, ахча-
ларын Ата журтларына кёчюрюрге 
жарым жыл къаллыкъды. Алай 
этмегенлени уа уголовный жууа-
плылыкъ сакълайды: 2 миллион 
сомдан башлап 10 миллионнга 
дери тазир тёлеу неда 5 жылгъа 
дери тутулуу.

Законопроектни  мындан ары 
«къадарыны» юсюнден аны жа-
рашдыргъанладан бири - Къырал 
Думаны депутаты, алгъыннгы то-
карь Валерий Трапезников былай 
айтады:

Сирияда мухажирлеге Север Кавказны битеу 
халкълары да къайгъырыргъа борчлудула

Арсен Каноков кеси кёз-къулакъ 
болуп тургъанын билдиргенди. 
Аны буйругъу бла правитель-
стволу комиссия къуралгъанды. 
Дагъыда Правительствода ве-
домствола аралы штаб ишлеп 
турады,ол толтуруучу органланы 
бла жамауат организацияланы 
ол жаны бла ишлерин бирге 
тийишдиреди.

Къырал комитетни башчысы 
дагъыда ата журтлуларыбыз бла 
байламлы къурау-право мадар-
ла къалай тамамланнганлары-
ны юсюнден да айтханды. 2012 
жылда  «Къабарты-Малкъар 
Республиканы тыш къыраллада 
жашагъан ата журтлуларыбыз 
бла байламлы политикасыны 
юсюнден» КъМР-ни Закону 
эмда Ата журтлуларыбыз бла 
байламлыкъланы айнытыуну 
2015 жылгъа дери жарашды-
рылгъан комплекс планы къа-

был кёрюлгендиле.
-Къабарты-Малкъар кесини 

ишин россейли законодатель-
ствогъа тийишлиликде эмда 
къыралны сейирлерин эсге 
алып бардырады,-деп белги-
легенди Борис Паштов.- Жыл-
ны башында биз СНГ-да эмда 
тыш къыраллада жашагъан ата 
журтлуларыбызны ишлери жаны 
бла федеральный агентство бла 
уллу келишимге къол салгъан-
быз. Бу организация бусагъатда 
кесини ишин дунияны 74 къы-
ралыны представительствола-
рыны юслери бла бардырады. 
Аны мураты тыш къыраллада 
жашагъанланы шёндюгю Рос-
сейни, аны политика жолуну 
юсюнден хапарлары болурча, 
къыралыбызны иги жаны бла 
кёргюзтюрча этиудю. 

КъМР-ни Правительствосуну 
ата журтлуларыбыз бла бай-
ламлыкъланы сакълауну эмда 
айнытыуну мадарларын белги-
леген бегимин толтурур муратда 
биз тышында диаспорала бла 
дайым да бирге ишлейбиз. Си-
рияда черкесли репатриантла 
бла байламлы мадарла этерни 
аллында ары Къабарты-Мал-
къардан делегация баргъанды 
эмда анда халны билирге кю-

решгенди. Жамауатыбыз анда 
ата журтлуларыбыз къыйын-
лыкъгъа тюшгенлерин ангылап, 
алагъа уллу къайгъырыулукъ 
этгенди. Мен бу ишде Халкъла 
аралы черкес ассоциациягъа 
эмда «Пэрыт» («Алгъа баргъан») 
деген жамауат организациягъа 
уллу ыспас этерге сюеме, ала 
сириячы ата журтлуларыбыз-
ны бери келиулерине, мында 
алагъа жер мажарыугъа да уллу 
къыйын салгъандыла. Жамауат 
биригиуле  бизни республикагъа 
кёчюп келген сириячы таулуланы 
бла къарачайлыланы, дюгер-
лилени, къысхасы, болушлукъ 
керекли болгъанланы барысыны 
да жумушларын тамамлаугъа 
тири къатышадыла.

Борис Паштов ата журтлула 
бла байламлы битеу ишлеге да 
жаланда бюджетден тышын-
дагъы ахча къоратылгъанын 
айырып айтханды. Сириядан 
башларын алып къачханлагъа 
бек алгъа жашар жерле ма-
жарыргъа керекди. Бу жумуш 
тамамланнгынчы, аланы бол-
жаллы халда «Дружба» эмда 
«Эльбрус» санаторийле юй-
юрсюндюргендиле. Медицина 
болушлукъ этиледи, орус эмда 
къабарты тилледен дерсле бе-

Халкъынга къуллукъ этерге сюе 
эсенг, тыш къыралда юйюнгю бер!

риледиле. Аланы ишге салыуну 
къайгъысы да этиледи.

Андан сора да, Сирияда ата 
журтлуларыбыздан мында окъ-
угъан жюзге жууукъ студентге 
КъМР-ни Башчысы Арсен Ка-
ноков кесини ахчасындан юч 
айны ичинде болушлукъ этип 
тургъанды. Отуз алты студентге 
уа КъМР-ни Правительствосуну 
Председателини орунбасары 
Тембулат Эркенов болушханды.

Север Осетиядан бла Дагъы-
стандан келген къонакъла Къа-
барты-Малкъарны башчылары-
на къыйын болумгъа тюшген 
сириячы ата журтлуларыбыз-
гъа эс тапдыргъанлары ючюн 
ыспас этгендиле. «Шёндю ата 
журтлуларыбызгъа къайгъ-
ырыулукъ жаланда Къабар-
ты-Малкъарны бла Адыгеяны 
жанларындан болгъанлыкъгъа, 
бу проблема битеу Север Кав-
казныкъы болгъаны хакъды. 
Эртте,кеч болса да, бизге аны 
тамамларгъа тюшерикди, нек 
дегенде репатриантланы ке-
лиулери тохтамагъанды. Арт 
заманда бола тургъан иш-
леге кёре уа, тохтарыкъ да 
болмазла»,-дегенди ахырында 
Магомед Абдулхабиров.

Лилия ШОМАХОВА. 

Хар келгеннге - эс бёлюу эм себеп болуу

-Мен акъыл этгенден, ол къабыл 
этилмей къаллыкъ тюйюлдю. Нек 
дегенде алай этерча сылтаула 
кёпдюле. Депутатланы кёбюсю 
быллай закон бек керек болгъанын 
ангылайдыла. Бизни энтта да ахча 
къытлыкъ сакълайды, ол себепден 
тышында сакъланнган ахча бизни 
къыралгъа бек керекди.

Бу закондан къоркъурча бир зат 
жокъду. Сен бизнес бла кюреше 
эсенг, ырысхыны къаллай бир 
сюйсенг да жый, сатып да ал. Алай 
губернатор болургъа сюе эсенг 
а, тыш къыралда юйюнг бар эсе, 
ахчангы да анда тута эсенг, сен 
къаллай губернатор боллукъса?

Бир хатасы болмагъан законду, 
ол къабыл этилмей къаллыкъ тюй-
юлдю. Бусагъатда аны юсюнден 
оппозиционерле, депутатла-еди-
нороссла да айтадыла. Алай эсе 
уа,аны къабыл кёрюрге керекди!

-Законну толуруна уа ким кон-
троль этерикди?

-Аны иши бек тынчды: жылдан 
бир кере декларацияны толтур-
гъандан башха зат керек тюй-
юлдю. Сёз ючюн, кимни эсе да 
губернаторгъа айырдыла эселе, 
ол юч айны ичинде тышында не 
ырысхысы болгъанын билдирирге, 
аны сатаргъа, ахчаны уа Россейни 
банкларына кёчюрюрге борчлуду.

Аны байлыгъын не заманда 
да тинтип чыгъар онг барды. Ол 
жумушну тамамлаучу службала 
жашырынылып къалгъан не гитче 
ырысхыны да ачыкъласала, ол 
адамны политика карьерасына 
жол жабылды. Аны «казна юйге» 

элтип саллыкъдыла. Законда аны 
юсюнден шарт жазылыпды. Жа-
ланда тазир салыу бла чекленип 
къаллыкъ тюйюлдюле, тюрьмеге 
олтуртурукъдула.

-Алай эсе, Къырал Дума бу-
сагъатда депутатланы кеслерине 
къатыллыкъ законну къабыл 
кёрлюкдю?

-Барысына да болмаса, къа-
тылмай а къаллыкъ тюйюлдю. Не 
эди да сора? Халкъынга къуллукъ 
этерге сюе эсенг-аны аллында 
таза бол.

-Да сора январьдан башлап 
Европада жеринден тепдирил-
меген ырысхы кёп санда сатылып 
башланырыкъды?

-Алай боллукъду деп турама. 
Сизни да анда учуз багъасы бла 
бир зат алыр онгугъуз боллукъду 
(кюледи). Бютюнда анда бусагъ-
атда кризисни заманыды да.

-Къуллукъчуну юй бийчесини, 
акъылбалыкъ болмагъан сабий-
лерини да тыш къыралда ырысхы 
тутаргъа эркинликлери боллукъ 
тюйюлмюдю?

-Хау, юй бийчелерини, сабий-
лерини да!

-Болгъан мюлкню къайын ана-
сына жазып къойса уа?

-Ол алай тынч этилип къалгъан 
иш тюйюлдю. Ырысхынгы хар 
къайын анагъа ышанып къоярыкъ 
тюйюлсе да. Алай аны ючюн къул-
лукъчуланы башлары аурусун. 
Сени бла мени уа къайгъырыр 
жерибиз жокъду.

«Комсомольская правда» 
газет.  

бёлюм  инвалид болжалны узай-
тыу, радиациягъа тюшген граж-
данлагъа компенсацияла эм аш-
азыкъ продуктла сатып алыргъа да 
къошакъ ахча бериуню юсюнден 
тизмеле жарашдыргъанды,  сый-
лы атлары болгъанлагъа берилген 
ахчаны ёлчемин кётюрюр ючюн, 
перерасчётла этгенди, социаль-
ный пенсияла алыргъа справкала 
берип тургъанды эм башха ишле 
тамамлагъанды.

Озгъан жарым жылны ичинде 
жашау журтха эм коммунальный 
жумушлагъа ахча тёлер ючюн ахча 
тилеп бёлюмге 803 юйюр келгенди, 
аладан 722-си аны алгъандыла. 
Битеу субсидиялагъа 5828 сом  
берилгенди, хар адамгъа   жет-
гени уа,  орта эсеп бла 1867  сом 
болгъанды. Ол жаны бла башда 
айтылгъан министерствогъа 529 
иш жиберилгенди.

Халкъгъа социальный жумуш 
этиу эм юйюр политика жаны бла 

бёлюм да кёп иш этеди.Ол жарым 
жылны ичинде 1138 заявление 
алгъанды, ол санда: сабий туугъ-
анда, анга жыл бла жарымдан юч 
жыл толгъунчу дери къарагъанда  
ай сайын, бир жолгъу тёленирик   
(федеральный эм республикалы) 
ахча излеп келгенле болгъандыла. 
Беш эм андан сора да туугъан 
сабийлери болгъан бир юйюрге 
жашау журт ишлер неда сатып 
алыр ючюн бир жолгъу социаль-
ный болушлукъ этилгенди.

Алгъынча, сабийлени солуула-
рына эс бурулгъанлай тургъанды. 
Аладан 70-си «Радуга» реабили-
тация арада болгъандыла. Жай 
кезиуде саулукъ сакълауну чекле-
ринде кёп сабийли эм къолайсыз 
юйюрледен балала республиканы  
тюрлю-тюрлю санаторийлеринде 
болгъандыла.

Басмагъа ТЕМИРЛАНЫ 
Анатолий  хазырлагъанды.

Законопроект

Юйлерин жангыртыргъа 
кюрешгенлеге болушадыла

-Крымск шахарны суу басханда оюлгъан юйлени жангыдан 
ишлегенлени юзмез эм зыгъыр бла хакъсыз жалчытадыла. 
Аллай оноу этгенди шахарны администрациясы, - дегендиле 
ИТАР ТАСС-ны корреспондентине табийгъат къыйынлыкъланы 
кетериу жаны бла кюрешген штабда.

Къурулуш материалла бла жандауурлукъ болушлукъ бир бла 
жарым  кубометр зыгъыр бла юзмезди эм ол болушлукъ суу 
басып заран тюшген юйню кесине хакъсыз бериледи. Битеу 
орамлада суу басхан юйлеге ремонт этип башлагъандыла. 

Къурулуш материалланы бериуню эм тийишли адамлагъа 
тапдырыуну «Народный фронт» деген битеуроссей къымыл-
дауну жамауат комитети контрольда тутады.

Жаш тёлюню бирикдирирге таукеллик
Чечен Республиканы жаш тёлюню ишлери жаны бла мини-

стри Хож-Бауди Дааев Грозныйде жаш тёлю организацияланы 
келечилери бла тюбешгенди. Анда сёз жамауат организа-
цияланы биригип ишлеулерини жолларын табыуну юсюнден 
баргъанды. Дааев энчи халда белгилегенди жаш тёлю органи-
зацияла боюнларына алгъан борчланы магъаналыкъларын. 
Аны бла бирге ол жаш тёлюню келечилерини хар бири ёсюп 
келген жаш адамланы  юйретиуде уллу борчлу болгъанларын 
айтханды. 
Организацияланы келечилери предложенияларын бергендиле 

эм проблемаланы да эсгергендиле. Этген ишлерини юсле-
ринден хапарлагъандыла, болушлукъ этгени ючюн министер-

ствогъа жюрек ыразылыкъларын билдиргендиле, бирикди-
рилген команда бла ишлерге хазырлыкъларын айтхандыла. 

Волгоградда микрорайон саладыла
Волгоградда 76 минг квадрат метр жашау этерге жарарыкъ 

жери болгъан жангы микрорайонну ишлеп башлагъандыла. 
«Новый свет» деген ат бла жашау журтла ишлеуню айныты-
угъа себеплик этиучю Федеральный фондну къатышыуу бла 
регионда аллай уллу проект жашауда биринчи кере бардыры-
лады, дегендиле областьны правительствосуну эм губернато-
руну пресс-службаларында. 

13 монолит каркаслы кёп къатлы (5-ден башлап 10 этажгъа 
дери) эконом класслы жашау журтну ишлерге жерни Волго-
градны Советск районунда бергендиле. Биринчи эм экинчи 
урумлада, проектге кёре, беш  къатлы тёрт юйню эм тогъуз 
къатлы да тёрт юйню ишлер мурат барды. Алгъа ишленирик 
юйлени 2013 жылны тёртюнчю кварталында хайырланыргъа 
берликдиле. Къалгъанларын а 2016 жылда ишлерикдиле. 
Битеу алып айтханда, бу проект бла 2 минг 500 фатар ишле-
нирикди. 

Россейде биринчи жерде
Болмагъанча иссилик къысханына да къарамай, Ростов 

область эртте жетиучю мирзеулюк эм къудору битимлени 
тирликлери бла Россей Федерацияда биринчи болгъанды. 
Къылкъылыланы тирликлерин жыйыу бошалгъаны бла жер-
чиликде уруннганланы официальный халда алгъышлагъа-
нында губернатор Василий Голубевни айтханына кёре, быйыл 
Донда 5,6 миллион тоннадан аслам мирзеу жыйылгъанды, 
хар гектардан 22,5 - шер центнер. 

-Сёз да жокъду – ол рекорд тюйюлдю. Алай эсе да, къый-
ын хауа болумлада аллай тирликни магъанасы жерчиликде 
уруннганлагъа эм битеу крайда жашагъанлагъа бек уллуду. 
Ол чекге жерчиликде ишлегенле бар онгланы хайырланып 
уруннганларыны, эл мюлк предприятияланы оноучулары 
ишге керти иелеча оноу этгенлери, агропромышленность 
комплексге къыралны жанындан ахча болушлукъ этилгени 
бла жетгенбиз,-дегенди Голубев. 

Бек кёп мирзеу уа Зерноградск районну мюлклери жыйгъ-
андыла-412 минг тоннадан аслам. Сальск районну сабан-
чылары 304 минг тонна мирзеу къоллу болуп, экинчи жерге 
чыкъгъандыла. 

Жыйырма жети минг гектарны эл мюлк 
жерлеге къайтаргъандыла

Ингушетияда жерлени керексизине хайырланыуну тыйгъ-
андан сора 3,5 жылны ичинде 27 минг гектарны эл мюлк 
жерлеге къайтаргъандыла. Аны юсюнден республиканы 
башчысы Юнус-Бек Евкуров Москвада бардырылгъан пресс-
конференцияда айтханды. 

-Бек кёп адамла, жерлени алып, аланы хайырланмай тур-
гъандыла. 3,5 жылны ичинде биз 27 минг гектар чакълыны эл 
мюлк жерлеге къайтаргъанбыз. Андан сора да, тюрлю-тюрлю 
даражалы кёп чиновникле, къуллукъларын хайырланып, онла 
бла саналгъан гектарланы ууучлап тургъандыла - биз аланы 
да артха къайтаргъанбыз, - дегенди Евкуров. 

Республиканы башчысыны айтханына кёре, сыйырылгъан 
жерледе бек алгъа республикагъа социальный эм эконо-
мика къыйматлары боллукъ объектле ишленирикдиле фе-
деральный целевой программа бла. «Бек башы -ол чексиз 
бузукълукъну тохтатханыбызды эм ол батхакъдан тынч чыгъа 
келгенибизди»,-дегенди Евкуров. 

Танкистлени шёндюгю кийим кереклери
Юг аскер округну танк бёлюмлерине биринчи болуп «Ков-

бой» деген жангы кийимле келтирилгендиле. Аны юсюн-
ден ИТАР-ТАСС-ны корреспондентине биригиуню пресс-
службасында билдиргендиле. 

«Шёндюге дери бронетехниканы экипажыны членлерин 
термический болумдан эм осколкаладан къорууларча энчи 
кийимле болмагъандыла»,-дегендиле пресс-службада. 

Кийимни комплектинде осколколадан къорууларыкъ броне-
жилет (къоруулауну биринчи класслысы), отдан къорууларыкъ 
костюм эм танкистлени бёрклерин осколкаладан къоруула-
рыкъ накладка бардыла. «Ковбой» адамны инбашларын, бо-
юнун, саныны тёбен жанын къоруулайды. Дагъыда анда штат 
сауут, танкистни кийимини кесеклерине саналгъан башха 
затла боллукъдула. Къоруулаучу комбинезонну ауурлугъу 6,5 
килограммды. Ол адамны саныны 80  процентин ачыкъ отдан 
10-15 секундну къоруулайды. 

Адыгеяда - альпинизм усталыкъны школу
Адыгеяда альпинизм усталыкъны школу къуралады. Аны 

юсюнден ИТАР-ТАСС-ны корреспондентине ол школну къу-
рагъан, дуниягъа аты айтылгъан, жерни бек бийик жети тауу-
ну тёппелерине чыкъгъан Максим Богатырёв айтханды. 

- Проектни баш борчу - уста альпинист кадрланы хазырла-
уду. Хауаны температурасыны терк-терк тюрлене туруууну, 
терк-терк бузулуууну, къаты желлени, къар жауунланы, жер 
юзюлюулени, ырхыланы, жюрюрге къыйын жерлени, кис-
лородну азайгъаныны, басымны тюшгенини хатасындан тау 
ауруу - ала барысы да энчи халда хазырланыу болмаса чыр-
маулукъ этерик затладыла, - дейди Максим Богатырёв.

Туризм эм курортла жаны бла республикалы комитетде 
айтханларына кёре, Адыгеяны турист бёлюмюне уста кад-
рланы хазырлау - баш ишледен бириди. Алгъын Богатырёв 
хазырлагъан бек иги спортсменлени санында Виктор Жарко, 
Фархад Муминов, Александр Бурлёв, Артём Лемешев бол-
гъандыла. 

 Заповедниклени ишчилерини 
билимлерин ёсдюредиле

Германияны «Табийгъатны къоруулауну союзу» эм «НАБУ 
- Кавказ» деген энчи россейли учреждение Х.Г. Шапошни-
ков атлы Кавказ къырал табийгъат биосфера заповедникни 
Майкопдагъы бёлюмю бла бирге «Шимал Кавказ» номинаци-
яны къауумунда битеудуния табийгъат байлыкъны тизмесине 
къошулгъан, энчи халда къорууланнган табийгъат территори-
яда ишлегенлени биринчи семинарларын бардыргъандыла. 
Заповедникни филиалында айтханларына кёре, биринчи 
семинар охранада ишлегенлени жангы амаллагъа юйретиуге 
эм практикалы ишлени бардырыугъа  жораланнганды. Ахыр 
эки кенгеш августда бардырыллыкъдыла. Ала заповедникни 
тамата къырал инспекторларыны билимлерин ёсдюрюуге 
жораланырыкъдыла.

Арт заманлада басма органлада Сирияда уруш бара тургъа-
ныны хатасындан андан черкеслиле   кетип барадыла деп, кёп 
жазадыла,ол санда тарых ата журтларына-Север Кавказгъа 
да- къайтханларыны юслеринден. Алай а ол къыралда муха-
жирлени туудукълары, ала уа 70 мингден 120 мингнге жетеди-
ле деп,аллай шартла бардыла, къуру черкеслиле тюйюлдюле. 
Аланы араларында башха халкъланы келечилери да кёпдюле. 
Сёз ючюн, бизни республикагъа къачып келгенлени санында 
таулула, дагъыстанлыла, чеченлиле, дюгерлиле да бардыла. 

Элбрус районну урунуу эм соци-

альный айнытыу управлениясын-

да акция болгъанды. Анда «Со-

лидарность» атлы битеуроссей 

жандауурлукъ фондну келечилери 

кёп сабийли эм къолайлары аз 

юйюрлеге аш-азыкъ продуктла 

бергендиле.

Управленияны юйюр политика 

жаны бла бёлюмюню таматасы 

Теммоланы Фатима айтханнга 

кёре, фонд бла бирге ишлеу 

тириден-тири бола барады. Бек 

алгъа къолайлары аз эки юйюрге 

отузушар минг сом берилген эди. 

Артда да ахча, аш-азыкъ, кийимле 

келтирилгендиле.

 «Солидарность» къыйын ау-

ругъан сабийи болгъан юйюрге 

дайым болушханлай турады, аны 

багъыугъа, дарманла алыргъа да 

ахча бёледи. Фонд былтыр, окъуу 

жылны аллында, тёрт юйюрге-25 

минг чакълы сом, онусуна-аш-

азыкъ продуктла, дагъыда онусу-

на школ керекле бергенди. 

Анатолий ТЕМИРОВ.

Суратда: Акцияны кезиуюнде.Акцияны кезиуюнде.

Сурат авторнуду.  

«Солидарностьну» 
сууаплы жумушлары

Экинчи «алтынны» уа кома-

дагъа чырмаула бла 3000 метрге 

чабыуда Юлия Зарипова кел-

тиргенди. Эришиуню аллындан 

ахырына дери алгъа не Эфиопи-

яны, не Кенияны спортчуларын 

жибермей, ол финишге биринчи 

келгенди. Андан да ол жетишим-

ни биреу да сакъламай эди. 

Алай шест бла бийикге се-

кириуде алтын къытарыкъды 

деп тургъан белгили женгил 

Энтта эки «алтын»
Ахыры. Аллы 1-чи бетдеди. атлетибиз Елена Исинбаева уа, 

жаланда 4 метр 70 сантиметрни 

алып, ючюнчю болгъанды. Ол 

шарт кёплени сейирге окъуна 

къалдыргъанды.

Командагъа спорт гимнасти-

када Денис Аблязин «кюмюш», 

Евгения Колодко уа ядрону тюр-

тюуде - «доммакъ» къошхандыла. 

Материал басмагъа хазырланн-

ган кезиуге спортчуларыбызны 

башха жетишимлери жокъ эди. 

  КЪАСЫМЛАНЫ Аминат.

Жандауурлукъ

Уллу Ата журт урушну кезиу-
юнде Кавказ ючюн сермешлени 
70-жыллыкъларын белгилеу 
мероприятияланы чеклеринде 
Санкт-Петербургну правитель-
ствосуну жаш тёлю политика 
эм жамауат организацияла 
бла байламлыкъ жюрютюу 
жаны бла комитетини башлам-
чылыгъы эм Элбрус районну 

Проект

Кавказ ючюн сермешгенлени жигитликлери унутулмазча
Жер-жерли самоуправление 
советини болушлугъу бла жаш 
тёлю патриот организация Минги 
тауну бла Тонгуз-Орунну аууш-
ларында «Аскер махтаулукъну 
ауушу» жазыулары бла эсгериу 
къангала саллыкъды. Проектни 
къурагъанладан бири-Сергей 
Тлешов айтханнга кёре, аланы 
баш муратлары Кавказ ючюн 

сермешлени 70-жыллыкъларын 
белгилеу кюнде ветеранлагъа 
бла аланы юйюрлерине Ле-
нинград аланы жигитликлерин 
унутмагъанын билдириргеди. 

Алиса ТАРИМ,

Элбрус районну жер-жерли 

администрациясыны 

пресс-секретары.

Жылла эм адамла 

Бюгюн кибик эсимдеди 1960 
жылны жайында, къауум жа-

зыучу болуп, Огъары Малкъаргъа 
баргъаныбыз. Башчыбыз а Бо-
ташланы Исса эди. Биз келгенде, 
эл клубну ичи уа толуп.

- Къалайды жашау турмушугъ-
уз? - деп сорду жыйылгъанлагъа 
ол. Ал шинтикледе олтургъан акъ-
сакъал къартладан бири: «Иги-
биз. Фахмулу адамларыбызгъа 
къууана жашайбыз», - деди. Мен 
ол заманда аны бу сёзлерин бизге 
кёзбаулукъгъа айтылгъан сунуп 
къойдум. Алай аланы  магъана-
сын мен артда, кёп жыл озгъан-
дан сора, ангыладым…

Къулийланы Къайсынны, От-
арланы Керимни, Кючюкланы 
Магометни, Отарланы Омарны, 
Улбашланы Мутайны сау заман-
ларында бизни халкъыбызны 
намысы, сыйы да бийик эди. 
Ала бу жашаудан кетгенден сора 
миллетибиз, чигинжилери сынып, 
оюлгъан юйге ушап къалгъан-
чады. Мен да андан сора ангы-
лагъан эдим Огъары Малкъарда 
акъсакъал айтханны магъанасын: 
«Фахмулу адамларыбызгъа къуу-
ана жашайбыз», - дегенин.

Бюгюнлюкде уа миллетибизни 
даражасы не халдады? Аны 

мудах бетин жарытырча, намы-
сына, сыйына чигинжилик этерча 
фахмулу, белгили адамларыбыз 
а бармыдыла деген сагъышла, 
баям, къуру манга угъай, кёплеге 
да тынчлыкъ бере болмазла.

Шёндю белгили, фахмулу 
адамларыбыз жокъдула деп, кес-
гин айтыргъа жарамайды. Болса-
да аллайларыбыз а кёп тюйюл-
дюле, аздыла деп айтыргъа уа 
боллукъбуз. Сёз ючюн, мени да, 
битеу жамауатны да къууанды-
рады жырчыбыз Газаланы Алим. 
Ол жырлап башласа, Элбрус кеси 
жырлап, аны тёгерегинде къаяла 
уа анга эжиу этгенча алай къууат-
лы эшитиледи аны ауазы. 

Мен акъылбалыкъ болгъанлы 
бери Гапалауну жырын кёпле 
жырлап эшитгенме. Алай аны, 
Алимча, къудуретли бир киши да 
айтхан болмаз деригим келеди. 
Аны деу ауазы битеу жерибизни 
кесине тынгылатханча сезиледи. 
Ол къуру таулулагъа алай кёрюн-
мейди. Кёп къабартылыладан, 
оруслуладан да Алимге махтау 
бергенлерин, аны жырчылыкъ 
ишине аперимлик тежегенлерин 
эшитгенлей турама. Газаланы 
Алим бла Ольга Сокурова бирге 
жырласала уа, эки миллетни - 
таулуланы бла къабартылыланы 
- арасында  къарындаш шуёх-
лукъну айбат ышанларына бир 
багъалы саугъа этиле тургъанча 
сезим келеди жюрекге.

Жырчыларыбыз аз тюйюлдю-
ле. Аланы араларында, Ал-

лахха шукур, тиширыуларыбыз да 
бардыла. 1956 жылда Алма-Атада 
окъуп айланнган заманымда 
Къазахстанны радиосу бла Алту-
уланы Зояны жырлагъанын эши-
теме. Ма ол минутлада мени – 13 
жылны ичинде мудахлыкъ басып 
тургъан жашны - бетиме биринчи 
кере къууанчлы нюр жайылып, 
жюрегимден жюрексиндирип, 
кёзлеримден кёз жашларымы 
тамдыртхан эди ол жыр. Туугъан 
жерибизге къайтып келгенден 
сора да аны ариу ауазы таулу-

Магъанасыз ышыу 
керекмейди

Дунияда бек ариу тишлери бол-
гъанла  Лос-Анджелесде жашай-
дыла деген оюм жюрюйдю. Ол 
бошдан айтылмагъанына анда 
кюн сайын тишлеге къарауда юйде 
хайырланырча кёп жангы затла 
чыгъа баргъанлары да шагъат-
лыкъ этедиле. «Сабийлени окъуна 
тишлери асламында осал халда 
болгъанларыны сылтауу аланы 
терс тазалаудады, -дейди тишлеге 
багъыуда хайырланылгъан техника 
чыгъаргъан  Philips Sonicare деген 
къауумну таматасы Эгберт Ван Ахт. 
- Ашагъандан сора ауузубузда тиш 

Бир жанындан, ачыу тийген, 
экинчи жанындан, кимни да чам-
ландырырча быллай бир жашау 
халны юсюнден  оюмуму айты-
рыкъ эдим.  Шахарда къоншу 
жашыбыз Хасан юйюр къурагъ-
анда, барыбыз да, къууанып, тоюн 
этдик, кёп алгъыш сёзле айтдыкъ. 
Къалай эсе да, ол иги къууумланы 
бири да Аллахха жетмеди. Жаш 
юйюр кёп турмай чачылды. 

Сылтауу неди десегиз, жашны 
жыл саны келгенликге, юйюр 
къураргъа хазырлыгъы жокъ эди. 
Ол, башына бош заманындача, 
тюшге дери жукълап, ата-анасы-
ны пенсияларына къарап, жашау 
жорукъларын тюрлендирирге 
магъана бермеди. 

Келген келин Раузат, аны ол 
къылыкъларын жаратмаса да, 
кесин тёздюрюп, юйюрню ауур-
лугъун боюнуна алып, эки жыл 
жашады. Бир жылгъа къоян тери 
да чыдайды деп, таулула айтыучу 
сёзлени эсинде тутду. Кеси кесине 
кёл этдирди. Алай жашны мытыр-
лыгъы, хазыргъа бисмиллялыгъы 
кетмеди. 

Юйюрню ол халда чачылгъа-
ныны юсюнден сёз барса, жашны 
жаны уа аны алайлыгъын тюз 
боюнлу, жигер, адепли келинден 
кёргенлери мени бек сейирсин-
диреди. Къайын анала, нек эсе 
да, ишге кёл салмагъан, жашау 
этерге юйренмеген, юйюрню ахча 
бла жалчытыргъа борчлу болгъан-

Фахмулу таматаларыбызны 
эстафетасын кимле алып барлыкъдыла?

ланы от жагъаларын жарытып 
тургъанды.

Бюгюнлюкде уа жырчы болуп 
тиширыуларыбыздан кимлени ай-
тыргъа боллукъбуз? Айхай да, баш-
халаны кёллерине тиймесин, мен 
бек белгили, ариу макъамлыланы   
ийнакъларыгъым келеди. Таукен-
ланы Галина, сау болсун, кесини 
аламат ауазы бла миллетибизни 
даражасын аз кере кётюрмегенди. 

Андан сора, бюгюнлюкде теа-
трыбызны фахмулу артисткасы 
Мамайланы Фатиманы энчи бел-
гилерчады. Баям, анга угъай дерик 
да болмаз. Аны макъамы - халкъ 
макъамды. Аны ючюн болур-аны 
жырлагъан ауазы шаудан сууну 
шорхулдап саркъгъанына, ата-
бабаларыбызны заманында сюй-
мекликден жарлы таулу къызла 
этген ийнарлагъа ушайды, сунмай 
тургъанлай къайдан эсе да бир 
иги хапарла келгенча, жюрегинг 
татлыкъсынып учуннганча боласа.

Бусагъатда бизни миллетибизни 
даражасына, сыйына, намысына 
да билеклик этерик бизни «Балка-
рия» фольклор-этнография тепсеу 
ансамблибиз бла Къулийланы 
Къайсын атлы къырал драма теа-
трыбыздыла. 

Мен драматург болгъаным 
себепли чыгъармачылыкъ 

ишим  кёбюсюнде театрыбыз бла 
байламлы болгъанды. Мен ангы-
лагъанлыкъдан, аны баш борчу-
бек алгъа миллетни культурасына, 
аны жашау тёрелерине къуллукъ 
этергеди. Бютюнда бизни кибик аз 
санлы миллетге ол жумуш бютюн 
уллу борчду.  

Айхай да, Совет властьны зама-
нында ол затха артыкъ уллу магъ-
ана берилмегенди. Режиссёрла, 
артистле да миллет пьесаланы 
салгъандан эсе, Шекспир, Мольер, 
Бернард Шоу кибик драматургла-
ны чыгъармаларына уллуракъ эс 
бёлюп болгъандыла. Неликден деп 
соргъанда, алагъа сыйлы атланы 
миллет драматургланы пьесала-
рын салгъанлары ючюн угъай, биз 
башда айтхан классиклени чыгъ-
армаларына салгъанлары ючюн 
бергендиле. Ма ол себепден теа-
трыбызны миллет культурабызгъа 
къуллукъ этген спектакльлери алай 
кёп болмагъандыла. Анга тырман 
этерча да тюйюл эди, нек дегенде 
ол заманда политика алай эди.

Ол «ауруу»   бир кесек селей-
генди дерча боллукъбуз. Бу-

сагъатда миллетибизни тарыхын, 
жашау турмушун суратлагъан 
пьесала асламыракъ салынып 
тебирегендиле. Жангоразланы 
Мажит, сау болсун, ол театрны 
директору болгъанлы аны иши кёп 
жаны бла игиленнгенди. 

Кючюкланы Магомет ауушхан-
дан сора оюн-кюлкю да думп болуп 
кетгенча кёрюннген эди манга. Ол 
сахнагъа чыкъса, ауузун ачхынчы 
окъуна ,спектакльге келгенле, кю-
люп, киндиксиз болуп тебиреучю 
эдиле анга. Мени кюлкюлю пьеса-
ларымы баш жигити Чонайды. Аны 
ролюн а ол ойнаучу эди. Шёндю 
уа Магомет (жаннетли болсун) 
жокъду.

Андан сора, Чонайны ролюн 
ойнарча кюлкюлю артист табы-
лырмы деп, мен къуруда жарсыгъ-
анлай тургъанма. «Чонай къатын 
алады» деген жангы пьесамы 
театргъа ётдюрюп, ашыгъып сакъ-

лап турама, не хапар эшитеме 
деп. Кюнлени биринде манга 
телефон бла къабартылы режис-
сёр Володя Теуважуков сёлешип, 
театрда сени жангы пьесангы 
мен саллыкъма, деп билдиреди. 
«Чонайны ролюн кимге ойна-
тырыкъса?» - деп сорама анга. 
Ол а: «Жангоразланы Мажит 
ойнарыкъды», - дейди. 

Ол спектакльни премьера-
сы болгъан ингирни мен 

ёмюрде да унутмам. Зал къара-
учуладан тыкъ-тыкъма, адамла 
асыры кюлгенден бир-бирде 
артистлени айтхан сёзлери эши-
тилмей окъуна къала эди. Ма ол 
заманда билген эдим сахнабыз-
гъа жангы, кюлдюрюучю артист 
келгенин. Ма бюгюнлюкде да 
ол, баш жумушун да къоймай, 
театрыбызгъа башчылыкъ этеди. 
Бу ишде кесин тизгинли оноучу, 
мажарыулу адам болгъанын ал 
кюнледен окъуна кёргюзтгенди. 

Аны хайырындан театрыбызны 
тизгини жыйышдырылгъанды, 
залына омакъ шинтикле са-
лыннгандыла, терезелерине, 
фойесине да ремонт этилгенди. 
Къысха айтханда, Мажит аны от 
жагъасын жангыдан тирилтген-
ди. Бюгюнлюкде ол да миллет 
культурабызны кётюрюп тургъан 
бёкем чигинжилеринден бириди 
десек, жангыллыкъ тюйюлбюз.

Къайсы миллетни да на-
мысын кётюрюрге аны 

айтхылыкъ спортчулары да иги 
къошумчулукъ этедиле. Ол жаны 
бла биз да къуру тюйюлбюз. Мен 
былайда къаялагъа ёрлеучю жи-
гит жашыбыз Ёлмезланы Абдул-
Халимни бла, штанга кётюрюучю  
пелиуаныбыз Аккайланы Хажи-
Муратны атларын ёхтемлик бла 
айтыргъа сюеме. Таулу халкъы-
быз алагъа ыспас этеди, атларын 
къууанч бла айтады.

Бу статьяны ахырында «Бал-
кария» ансамблибизни юсюн-
ден да айта кетерге сюеме. Нек 
дегенде ол да миллетибизни 
культурасына къуллукъ этген ар-
тист жыйынларыбыздан бириди. 
Халкъыбызны атын къуру Рос-
сейде угъай, тыш къыраллада да 
игилик бла айтдырады. Анда теп-
сеген къызларыбыз бла жашла-
рыбыз, кёкде учуп баргъан ариу 
къанатлылача, жюреклерибизге 
ёхтемлик сезим бередиле.

Алай мени бир айтырыгъым, 
башхала да айтадыла аны: 

ансамблибизни репертуары 
хазна жангыртылмайды. Къу-
руда бир затны (тёгерек тепсеу, 
тепена…) чайнап тургъан иги 
тюйюлдю. Бизни ата-бабала-
рыбыздан къала келген аламат 
ариу макъамла бардыла. Алагъа 
кёре жангы тепсеуле салыргъа 
нек жарамайды? 

Ол жанына ансамбльни ди-
ректору да, балетмейстери да 
эс бурсала, иги болур эди деп, 
мен алай санайма. Къуру мен 
угъай, миллетибизни фахмулу 
адамларына къууана жашагъан 
адамларыбызны оюмлары да 
алай болуруна ишеклик жокъду.

ТОКУМАЛАНЫ Жагъафар,
жазыучу, драматург, 

Къабарты-Малкъарны искус-
стволарыны сыйлы 

къуллукъчусу.

Тишлени ариулукъларын къалай сакъларгъа боллукъду?
САУЛУКЪ 

ичинде ол жумушну кереклисича 
тамамламаса, бу затла тиш этлени 
ашайдыла, аны бла бирге уа тиш 
«таш» да къурайды. Ол себепден 
тишлени тазалагъан кезиуде щётка-
ны аланы тёрели - къол быхчыны - 
ызы бла бардырыргъа керекмейди. 
Ол амал, аланы этлерин ашагъан-
дан сора да, эмальны да тауусады. 
Хайыры да азды».

Андан эсе, тишлени, щётканы 
ёргеден энишге бардыра, 5 минут-
ну ичинде тазаларгъа керекди. Бу 
ишде бек игиси-электрощёткалагъа 
кёчседи. Аланы хайырлылыкълары 
белгилиди. Аллай бла 2 минутну 
ичинде тазалау биз юйреннген 

къол щётка бла бир айны 
кюннге эки кере таза-
лап турууну магъанасын 
тутады. Тиш этлеге да 
андан заран болмайды. 
Америкада бюгюнлюкде 
электрощётка бла хар 
ючюнчю адам хайыр-
ланады. Россейде уа, 
тинтиуле ачыкълагъа-
нына кёре, халкъны 7 
проценти.

Эгберт Ван Ахт айт-
ханнга кёре, тишлени 
орталарында, не десенг 
да, бактерияла къала-
дыла. Аланы тазалагъан 
халыла да жаланда 8 
процентин кетередиле. 
Биз белгилеген къауум 

ол болум бла байламлы жангы тех-
нологияланы чыгъарадыла. Аланы 
ахыр щёткаларыны аты  Sonicar 
Airfloss (ингилиз тилден ол хауа 

халы деп кёчюрюледи) депди. Бол-
сада щёткагъа ол аз да ушамайды. 
Ол, гитче форсункача ишленип, 
трубкагъа орнатылыпды. Аны эки 
тишни арасына келтирип, кнопка-
дан басаса. Андан а хауа къатыш 
суучукъ урады. Аны терклиги сагъ-
атха 70 километрди. 

Голливудну баш 
дантисти

Аны къолундан Бред Питт, Джес-
сика Симпсон, Хью Джекман эм 
дагъыда башха белгили актёрла 
ётгендиле. «Сизни адамларыгъ-
ызны бир къауумларыны тишлерин 
тап халгъа келтирирге да тюшгенди. 
Къалай эди аты…Эсиме тюшдю – 
Бадри…», -деп ачыкълагъанды врач 
тасхасын Дорфман. Ол айтханнга 
кёре, Патаркацишвилини адамла-
ры анга ол ишин Бадри сюйгенча 
тамамламаса, къадары жарсыулу 
боллугъун ангылатхан эдиле. «Алай 
аны кеси бла тюбешгенибизде, 
манга аман адамча кёрюнмеген 
эди. Ишими бошагъанымдан сора, 
белгиленнген багъадан тышында 
да, бир ненча минг доллар берирге 
кюрешген эди. Алай мен алмагъан 
эдим…» - деп эсгереди дантист.

Билл Дорфман, Американы бек 
багъа стоматологларындан бири 
болгъанындан сора да, тишлени 

агъартыу технологияла  бла да 
кюрешеди. Ол айтханнга кёре, 
бюгюнлюкде америкалыла анга 
бек уллу магъана бередиле эм 
не ахчаларын да къоратыргъа 
хазырдыла.

Жылдан-жылгъа тишле къара-
ла барадыла. Тютюн, кофе, чай, 
къызыл чагъыр, къарамдыл бетли 
жемиш суула - была барысы да аны 
сылтауларыдыла. 

- Бизде - Россейде - тишлени 
агъартыу аланы эмальларын 
ашап, терк оюлууларына себеплик 
этедиле деген оюм жюрюйдю. Сиз 
аны юсюнден не айталлыкъсыз?-
деп сордум  Дорфмандан.

- Технологияла бек кёпдюле. Ол 
себепден къоркъуусузурагъын сай-
ларгъа керекди. Сёз ючюн, мени 
клиникамда фосфатлары болгъан 
гельни чыгъаргъанбыз эм хайыр-
ланабыз. Ол, аланы агъартхандан 
сора да, къатыракъ этеди, - деп 
жууаплайды дантист.

Дагъыда, ол айтханнга кёре, 
шёндю къарча акъ эмда бирча 
ишленнген тишле модада тюйюл-
дюле. Америкалыла аллайланы бек 
аз сайлайдыла. Ышаргъан, кюлген 
кезиулеринде тишлери жалгъан-
лагъа ушарларын ала сюймейдиле.

«Российская газета».

Ахшы ишлери бла атларын 
айтдыргъан, жамауат хурмет 

этген, уллугъа-гитчеге кесин сюй-
дюргенлеге эл адамы дейдиле. 
Ол халкъ берген сыйлы атды. Биз 
хапарын айтырыкъ Диналаны 
Исмайылны жашы Махмут да ал-
лайладан  бириди. 

Аны бизде кёпле таный да бол-
мазла, таныгъанла да аз тюйюл-
дюле. Къадары алай  болдудамы 
дейик огъесе жашау халламы 
кеслерича буюрдула, Махмутха са-
бийлигинден окъуна Ата журтундан 
кетерге тюшдю да, жашаууну ас-
ламысын тыш жеринде ётдюрдю. 

Диналары Кёнделенде тынч-
ырахат жашай эдиле. Мал кёп 
тутхандыла, къолайлыла эдиле. 
Власть келип, колхозла къуралып 

Айтхылыкъ мамукъчу

тебирегенде, малларын ара мюлкге 
аладыла. Алай «къара чёпде» уа 
къаладыла. Къолайлыланы, кулак-
га чыгъарып, Ата журтларындан 
кёчюрюп тебирегенде, аталары, 
аналары да ёлюп тургъанларына да 
къарамай, Исмайылны  юч жаш бла 
тёрт къызларын отуз бешинчи жыл 
Узбекистаннга ашырдыла. Аналары 
эртте ёлген эди. Кесин а уа ары дери 
тутхан эдиле да, ол да андан къайт-
мады. Ол кюн элден дагъыда бир 
къауум юйюрню ашыргъан эдиле. 
Ол санда Диналаны Иссаны юйю-
рюн да. Ала уа, ата-анадан сора да, 
алты жаш бла бир къыз бола эдиле. 

Аладан сора да, Малкъондула-
дан, Мисирладан, Текуладан, 

Хасауладан, Мусукладан бир къа-
уум юйюр болуп, Узбекистанны 
Ташкент областыны Тёбен-Чирчик 
районуну онунчу мамукъ совхозуна 
тюшедиле. Бир да болмагъанча 
къыйын жер. Тёп-тёгереги къуру 
къамиш. Жашагъан журтлары да 
андан этилип. Асыры чибин бла 
ургъуй кёпден адам эркин окъуна 
солуялмай эди. Ишде адамла 
ашаргъа олтурсала, тютюн этди-
рип, алай олтура эдиле. 

Алайда мамукъ ёсдюре эдиле. 
Ишге жараулула бригадалагъа 

ёлген эдиле. 

Аллай къыйын жерде жашар-
гъа тюшген эди Диналаны 

юйюрге. Болсада къайры кетерик 
эди. Башха барыр жеринг жокъ. 
Эр кишиле, тиширыула да мамукъ 
ёсдюредиле. Кёп да бармай Уллу 
Ата журт уруш башланады. «Къара 
чёпде» болгъанлыкъгъа, кулакга 
чыгъарылгъан таулуладан да кёпле-
ни къазауатха элтедиле.  Ол санда 
Диналаны Иссаны алты жашын да. 
Ала, кёп сермешлеге къатышып, 
жаралыла, ауругъанла да болдула. 
Урушну бошап, барысы да юйлери-
не сау жыйышхан эдиле. 

Махмут а совхозда ишлей турады 
да, 1936 жыл тракторист курсланы 
тауусуп, жангы усталыгъы бла уру-
нуп тебирейди. Трактору бла жер 
сюреди, башха буюрулгъан жумуш-
ланы тамамлайды.  

Отуз тогъузунчу  жыл а ол ишин 
къояды да, мамукъ ёсдюрюп те-
бирейди. Тиширыулагъа юч гектар 
жер бериле эди, эр кишилеге уа 
андан аслам. Тракторла мамукъ-
ну урлугъун сала эдиле. Ол ёсюп 
тебирегенден башлап мамугъун 
къыралгъа ётдюргюнчюннге дери 
адамланы тынчлыкълары болмай 
эди. Декабрь айда окъуна мамукъну 

ачылмай къалгъан копаларын биз-
ле бла тешип, ичиндеги мамукъну   
жыя эдиле. 

Ёмюрде аллай ишни эшитмеген-
ликге, таулула ол жерни адам-

ладан артха къалгъан угъай, аланы 
озуп окъуна тургъандыла. Уруш 
бошалып, дуния бираз тынчайгъан-
дан сора урунууда иги кёрюмдюлери 
болгъан жерлешлерибизге къырал 
саугъала юлеше тебиреген эди. Би-
ринчи болуп 1950 жылда Диналаны 
Иссаны къызы Зулейхагъа Ленинни 
ордени берилген эди. Ол кюн таулула 
бир да болмагъанча къууаннган  эди-
ле. Совхозну правленини аллында 
уллу той этдиле. Къобуз, жыр, тепсеу 
тауушла кечге дери эшитилгенлей 
тургъан эдиле. 

Махмутну уа эл Советге депутат-
ха айырдыла. 1942 жылда уа 

мамукъ ёсдюргенлеге  бригадир эт-
диле. Ол алайда алты жыл ишледи. 
Къыйын эди бригадирни жумушу. 
Хар адамны планы бар эди. Аны 
толтурмай арталлыда амал жокъду. 
Мамукъ жыйылып кетген жерледе 
комиссия айланады. Алынмай къал-
гъан бир каполну кёрселе окъуна, 
уллу къайгъы бола эди. Аны ючюн 
адамла  мамукъну жыйып кетгенден 
сора бригадир ала ишлеп кетген 

жерлеге къарап чыгъа эди. 
Алай эте, Махмут алты жыл уру-

нады. Ол кезиуде ахшы иши ючюн 
«Отличник социалистического со-
ревнования» белги, «За трудовое 
отличие» майдал, «Знак Почёта» 
орден бла саугъаланнган эди. 
Аладан сора да, Узбек ССР-ни Баш 
Советини Президиумуну сыйлы 
къагъыты да бериледи. Къыркъ 
сегизинчи жыл а таулу жашны со-
вхозда экинчи бёлюмге управляю-
щийни орунуна саладыла. 

Анда совхозну бир бёлюмю мын-
дагъы колхозланы не уллусундан 
уллу эди. Мамукъдан сора да, 
жюзюм, харбызла, башха тахта 
кёгетле ёсдюре эдиле. Бу жол а иши 
бютюнда кёп эди. Кёп миллетлени 
келечилеринден да къуралгъан 
бригадала, звенола ишлей эдиле 
къолунда. Ала бла бир тилли болуп, 
ишин къураулу бардыргъаныны 
хайырындан хар заманда да Мах-
мутну аты ахшыланы санында 
айтылып тургъанды. 

Жыйырма бла тёрт жылны 
башчылыкъ этип турду ол 

бёлюмге. Анга совхозну экинчи 
бёлюмю демей, Динаевни бёлю-
мю деп къоя эдиле. Эллилерини 
алларында уа аллай бир даражасы 
жюрюй эди, уллусу-гитчеси да Мах-
мут-ака демей, сёлешген окъуна 
этмегендиле. 

Бёлюм жыл сайын планын ар-
тыгъы бла толтуруп тургъаны ючюн, 
аны таматасыны да уллу къыйыны 
болгъаны себепли Дина улугъа 1950 
жылда Урунууну Къызыл Байрагъ-
ыны ордени, кёп махтау къагъытла 
бериледи. 1963 жылда ВДНХ-гъа 
баргъанларында уа доммакъ май-
далгъа тийишли болгъанды. 1965 
жылда уа алгъыннгы къыралыбыз-
ны бек сыйлы саугъасына - Ленинни 
орденине. 

Ма аллай бийик багъа берилген-
ди кёнделенчи жашха узакъ 

Узбекистанда. 1972 жылда уа пен-
сиягъа чыгъады. Андан сора, Ата 
журтуна къайтып, ууахтысы жет-
гинчи,  Биринчи Чегемде жашап 
тургъанды. 

Юй бийчеси Хасауланы Келимат 
бла тогъуз сабий ёсдюргендиле. Ол 
да хатасыз кёчгюнчюлюкню къый-
ынлыкъларын сынагъан адамды. 
Мындан арысында сабийлеринден, 
туудукъларындан къууана кёп жыл 
жашасын.

ОСМАНЛАНЫ Хыйса.

орталада къалгъан бурхула аланы 
бузуп башлайдыла. Аланы кете-
рирге унутмасакъ, хар не да тап 
боллукъду. Алай бир ненча кюнню 

Тишлени ариу эм аурутай сакълар ючюн, докторгъа ала 
къыйнагъан заманда угъай, профилактика халда да бара ту-
рургъа керекди. Россейли специалистлени оюмларына кёре, ол 
жумушха жылгъа эки кере эс бёлюрге тийишлиди. Америкалы-
ла бла европачыла уа, дантистде юч айгъа бир кере боладыла. 
Андан тышында да, тишлеге кюн сайын да кереклисича къарау 
да бек магъаналыды. Нек дегенде адамны битеу чархыны сау-
лугъу тишлери бла байламлыды. 

Жазыучуну сагъышлары 

Жашау халла

Жашыны терслигин 
келининден кёрген ана

ларын унутхан жашларына  жакъ 
басып, келген тиширыугъа жанлары 
аурумайды. 

Эрини кюлтыппыслыгъына инжи-
ле жашагъан келинни тюрт сёзлери, 
тырманлары бла къыйнайдыла. 
Мен кёп болмай къызны атасыны 
тилеги бла юйюрню алай терк ча-
чылгъаныны юсюнден Хасан бла 
сёлешгенимде, ол быллай къужур 
сёзле айтханды: «Быйыл манга 
30 жыл толгъанды. Анча заманны 
ичинде мен эрттенликде сагъат 11-
ден алгъа тургъанма деп билмейме. 

Атам аны ючюн тырман да эт-
генди, кёлкъалды да болгъанды. 
Анам а мени асыры аягъандан не 
кемчилигими да кечгенди.  Алай 
бла татлы тамакъ болуп ёсгенме. 
Къышда сууукъ болуп къыйнал-
магъанма, жайда  салкъында сыра 
ичгенме. Сора манга, бир тюрлю 
иш усталыгъы болмагъан адамгъа, 
урун, юйюрню жюгюн боюнунга ал 
дегенликге, мен жашауда къалай 
бла кесиме орун табайым?

 Шахарда бек азындан 20 жерге 
баргъан болурма, иш излей. Бек 
алгъа дипломунгу сурайдыла. Ол 
жокъ эсе уа, ыспассыз къара ишге 
кел дейдиле. Аны уа хакъы бек 
азды, кесими тюш азыгъыма окъуна 
кючден жетерикди. Къайынларыма, 
юй бийчеме да дауум жокъду. Ала 
тюз айтадыла, юйюрюн ач этмей 
туталмазча кишини юйюнде къы-
зыбызны къарауаш этип тутарыкъ 
тюйюлбюз деп. 

Мен а къалай этейим? Рая 
бла сюйюп баш къошхан эдик. 
Ол ишлеп, мен ашап,  анча за-
манны турдукъ. Аны да тёзюмю 
бошалгъан болур. Мен анга айып 
этмейме. Мени анам а дагъыда 
келинини, жамычы таракъ бла  
тарагъанлай,  жашауун къарангы 
этгенди. Мени терслигими андан 
кёреди. Ким биледи, энди тышына 
барып да бир кёрейим, насыбым 
тутуп, хайыры болурча иш табып 
къояр эсем а деп турама. Мен 
ахча мадарып  къайтхынчы сакъ-
лар болса, жашаугъа башымы 
ушатыргъа кюреширикме. Раядан  
кечгинлик да тилерикме…»

Ма алай юйюрде жашны, къыз-
ны жашау жолуна хазырлауну 
къыйын борчун  толтурмагъан 
атаны, ананы терсликлеринден 
Хасан, юйюне жумуш этип, ала-
ны къууандырмады, кеси юйю-
рюн сакълаялмады. Бусагъатда 
терслигине тюшюннгенди. Ол 
да игиди. Алай къайын ана да, 
жангылгъанын ангылап, терслиги 
болмагъан келинин этек тюбюне 
къысхан болса, жаш юйюр чачыл-
маз эди. 

Мени уа жаш келин жашау на-
сыбын табалмагъанына жюрегим 
къыйналады. Къайын аналаны 
терсликлерин келинледен кё-
рюучю адетлери халкъыбызны 
кёп юйюрюню от жагъаларын 
сууутады.

ЛУКЪМАН улу М. 

къошулдула. Махмут да ол санда. 
Мамукъ ишни къыйынлыгъын 
анда ишлемеген ангылаяллыкъ 
тюйюлдю. Танг жарыгъынчы, бах-
чагъа кирген адамла сагъатла бла 
беллерин тюзетмей ишлей эдиле. 
Ишден сора уа асыры арыгъандан, 
аякъларын сюркей, кючден жете 
эдиле юйлерине. 

Мамукъгъа уа самолётла бла 
ненча тюрлю дарман къуя эдиле. 
Ала жерге иги къоннгунчу окъуна, 
,адамланы ишлерге чыгъара эдиле. 
Асыры кёп дарман себилгенден 
топуракъ сары бет окъуна алгъан 
эди. Суулары уа асыры кирден 
аны бла къол-бет жууаргъа окъуна 
тюйюлдю. Алай сау кюн мамукъда 
ишлегенле къызып, амалсыздан 
ичедиле. Андан сора ауруп, кёплери 

Махмут (онг жанында бирин-Махмут (онг жанында бирин-
чи) совхозну къуллукъчулары чи) совхозну къуллукъчулары 
бла мамукъ бахчада.бла мамукъ бахчада.

Юйдегиси, юйюрю бла.Юйдегиси, юйюрю бла.

ЭСКИ СУРАТ

БАШЛАМЧЫЛЫКЪ

КОЛЛЕГИЯ

Футбол

Этимлиле

Озгъан жыллада алыннган 

суратдан ариу  адамла,  жашаула-

рыны бир такъыйкъаларын бизге 

саугъа этип, салам бергенча къа-

райдыла. Кимле болурла была?

Биринчи тизгин (солдан онгнга): 

сюелип тургъан жашчыкъ Аттала-

ны Азизди. Аны онг жанындагъы 

Атталаны Мухажирни къызы Раи-

сады. Ол Биттууланы Хусейге эрге 

барады. Тёрт жаш бла бир къыз 

ёсдюреди.

Ортадагъы Атталаны Муха-

жирни къызы Марусяды. Ол уста 

къоллу эди. Бу тиширыуланы 

юслеринде жыйрыкъланы ол 

тикгенди. 

Алма-Ата тийресинде Камен-

када жашагъанларында,  анасы, 

эгечлери бла кюндюз колхозда 

ишин бошагъандан сора адам-

лагъа кийимле этгенди. Бюгюн-

люкде да аны таныгъан тиширы-

ула: «Маруся манга аллай ариу 

жыйрыкъ тикген эди»,-деп, атын 

хурмет бла эсгередиле. Ол, Кур-

данлагъа эрге барып, юч сабий 

ёсдюрген эди. 

Къыйырдагъы тиширыу Залий-

ханланы Кочарны къызы Халимат-

ды. Ол а бу юйюрню келиниди. 

Атталаны Малкъарбийни юй бий-

чесиди. Ала эки къыз бла эки жаш 

ёсдюргендиле.

Бир юйюр

Сюелгенледен биринчи бизни 

белгили операторубуз Атталаны 

Мухажирни жашы Анатолийди. 

Бюгюнлюкде Нальчикде жашай-

ды. Юч жаш ёсдюрген эди да, 

бири ауруп ёлгенди. 

Къыйырдагъы абадан тиширыу 

аналары Къадырланы Уммолатны 

къызы Баллайды. Азиядан къайт-

хандан сора Хасанияда ауушхан-

ды. Уллу юйюрню атасы Мухажир 

урушдан къайтмагъан эди.

Сурат а 1952 жылда Алма-Атада 

алыннганды.

КУРДАНЛАНЫ Сакинат.

Олег Жариковну башчылыгъ-
ында республиканы прокурату-
расыны коллегиясы болгъан-
ды. Анда 2012 жылны озгъан 
кезиуюнде миллет проектлени 
жашауда бардыра туруп, за-
конодательство  къалай толту-
рулгъанына надзорлукъ этиуню 
вопросу сюзюлгенди. Белгили 
болгъанына кёре, КъМР-де 
МВД-ны дознание эм следствие 
органларына тюшген  аманлыкъ 
ишлени юслеринден 9 билдириу 
регистрация этилгенди. Ала бла 
байламлы бардырылгъан тинтиу 
ишлени итогларына 9 уголовный 
иш ачылгъанды - жашау юйле 
сферада 2, агропромышлен-
ность комплексде-7. 

Сёз ючюн, Россейни МВД-
сыны Прохладный шахарда 
бёлюмюню жашау юйлени юсю 
бла следовательлери ачыкъ-
лагъан аманлыкъ ишлеге кёре, 
РФ-ни Уголовный кодексини 
159-чу статьясыны 3-чю кесе-
гине кёре Э. деген биреуленнге 
уголовный иш ачылгъанды. Ол 
адамланы жараусуз мекямла-
дан кёчюрюрге деген сылтау бла 
хыйлалыкъ этип, К.-дан 105 минг 
сом алгъанды, О.-дан да 286500 
сом къымаргъа кюрешгенди. 

Андан сора да, агропромыш-
ленность комплексни юсю бла 
да кёп законсуз ишле ачыкъ-
ланнгандыла. Юлгюге, Россей-
ни МВД-сыны Чегем районда 

Сотталаны Рамазан юйдегиси Роза, къызы Марина, Байкъазыланы 
Малика бла «Нарзанла таласында» ашхана тутадыла. Алайда хамам 
да салгъандыла. 

Бу тийреге эки-юч кюннге солургъа Ростовдан, Волгограддан, Сара-
товдан келгенле да бардыла. Аланы кёбюсю ашаргъа быланы сайлап 
киредиле. Къонакъла Байкъазыланы Малика бла Сотталаны Марина 
(суратда солдан онгнга) этген хычинлени бютюн бек жаратадыла.

Суратны МАМАЙЛАНЫ Алий алгъанды.

Билдиргенибизча, нальчикчи 
«Спартак» футболдан миллет 
лиганы 5-чи турунда кеси май-
данында Екатеринбургну «Урал» 
командасы бла тюбешгенди. 
Матч 3:2 эсеп бла бошалгъан-
ды. Магъаналы хорламны бол-
дургъанларыны хайырындан 
спартакчыла тёрт оюндан сора 9 
очколары бла турнир таблицада 
ючюнчю жерде тохтагъандыла. 
Белгилеп айтырчады, оюнда эки 
топну Марат Шогенов ургъанын.

Биринчи голну уа ол къонакъ-
ланы къабакъ эшиклерине мат-
чны жетинчи минутунда узакъ-
дан къаты уруп кийиргенди. 
Эсепни ачханлай, спартакчыла 
бютюнда бек къармашып баш-

«Россейни граждан журнали-
стикасы» деген проектни баш-
ламчысы асламлы информация 
органлада ишлегенлени «Урунуу 
эмда чыгъармачылыкъ» деген 
профсоюзуду.  Анга артыкъ 
уллу ахча изленмейди, ол ком-
мерциялы тюйюлдю, жашауда 
профсоюзну членлерини эмда 
волонтёрланы кючлери бла 
бардырыллыкъды.

-Россейде политика неда биз-
нес структураладан азат бол-
гъан журналист тинтиулеге се-
беплик этерча бир тюрлю проект 
жокъду,-дейди журналистлени 
профсоюзуну башчысы Олег 
Пташкин.- Бизни сайтда уа  со-
циальный сферада-ЖКХ-да, 
билим бериуде бла саулукъ 
сакълауда- тинтиу материалла 
басмаланырыкъдыла. Алай бла 
журналистле статьяларында кё-
тюрген проблемаланы юслерин-
ден федеральный властьлагъа 
билдирирге онг табарыкъдыла.

Топлагъа бай матч
лагъандыла. Атакалары кёп 
болмагъан эселе да, кёрюм-
дюлери уа бар эди. Оюнну 26-
чы минутунда Татарчук берген 
пасны Коронов, сагъыш да эте 
турмай, «Уралны» къабакъ эши-
клерини ичине ашырады. Эсеп  
2:0 болады.  

Майданда иссилик болгъаны-
на да къарамай, оюнну биринчи 
кезиую   бошалгъынчы, эки ко-
манданы футболчулары да бир 
бирини къабакъ эшиклерини 
алларында къоркъуулу кезиуле 
къурагъанлай тургъандыла. 
Алай эсеп тюрленмегенди, аны 
бла ала солургъа кетгендиле.

Экинчи тайм башланнганлай, 
футболчула бир кесек эслеп, 
сакъ ойнагъанча кёрюннгенди-
ле. Бир кесекден командаланы 
баш тренерлери алышыныуланы 
да башлайдыла. Матчны 46-чы 
минутунда бизни команданы са-
нында Арсен Гошоковну орунуна 
Алихан Шаваев, «Уралда»  Ана-
толий Геркни орунуна  Евгений 
Савин чыгъадыла. 

Оюн бир кесек теркленнгенча 
болады. Къонакъла не да этип 
эсепни тюрлендирирге кюреше-
диле. Алгъа чабыууллукъ этген 
бир кезиулеринде спартакчыла, 
жорукъланы бузуп, 61 минутда 

судья алагъа тазир салады. Асе-
ведо Герсон берген пасны Спартак 
Гогниев топну жангылмагъанлай 
нальчикчилени къабакъ эши-
клерине урады. Эсеп  бир топха 
къысхартылады.

 Ол кезиуде майданда хауа да 
бир кесек айлана башлагъаннга 
ушайды. Биринчи тайм бла тен-
глешдиргенде, иги да салкъын 
болады. Футболчула уа ол эсеп 
бла шошайып къалыргъа ушамай 
эдиле. Алтмышынчы минутда Шо-
генов, топну алып, алгъа чабады, 
«Уралны» бир-эки футболчусун 
да ётюп, кючюнден келген бла 
бир 30 метр узунлукъдан  къабакъ 
эшикле таба урады. Топ, тюзюн-
лей чыпынла бирге жалгъашхан 
жерге тийип, жарсыугъа, артха 
чартлайды. 

Бир кесекден спартакчы Руслан 
Абазов, биягъы алгъа ёшюн уруп, 
чабыууллукъ этеди. «Уралны» 
къабакъ эшиклерине жууукълаш-
ханлай, аны алайда жыгъадыла. 
Судья «Уралгъа» пенальти кёр-
гюзтеди. Шогенов, жангылмай, 
экинчи тобун урады.

Стадионнга келгенле энди наль-
чикчиле матчны ол эсеп бла  бо-
шарла деп тура эдиле. Алай ол 
кюн дагъыда бир гол болгъанды. 
Аны Антон Кобялко судья оюннга 

къошхан 4-чю минутну ахырын-
да ургъанды. Ма аллай  топлагъа 
бай матч кёргюзтгендиле ол кюн 
эки команда да.

«Уралны» баш тренери Па-
вел Гусев матчдан сора былай 
айтханды: «Спартак-Нальчик» 
бюгюн хорламгъа тийишли эди.  
Кеси да иги командады. Биринчи 
таймда бизни Шогенов ургъан 
топ бир кесек абызыратхан эди.   
Аллай узакъдан ургъан топну 
вратарыбыз алыргъа керек эди. 
Жарсыугъа, халатла андан сора 
да болгъандыла»,- дегенди ол. 

Нальчикчи «Спартакны» баш 
тренери Тимур Шипшев  хор-
ламдан сора стадионнга кел-
генлени футболчуланы тохтамай 
кёллендирип тургъанлары ючюн 
алгъышлагъанды.  «Биз болдур-
гъан жетишимибизге ыразыбыз. 
Кюн къызыу  болуп, ойнаргъа 
къыйын болгъанлыкъгъа, фут-
болчула иги къармашхандыла, 
сау болсунла. Къараучуланы 
къууандыргъандыла».

Хорламны къалай бла бол-
дургъансыз деген соруугъа ол 
быллай жуууап бергенди: «Хар 
футболчу да ойнаргъа, битеу 
кючюн берирге итиннгенлей 
тургъанды. Кертиди, алыкъа  хар 
зат да биз сюйгенча бармайды. 
Асламысында биз контратака-
ланы хайырланабыз. Кесибизни 
жашчыкъларыбыздан  футбол-
чуланы хазырлап башлагъан-
быз. Алихан Шаваев  бюгюн 
иги ойнагъанын кёрдюгюз»,- 
дегенди ол. 

Командаланы составларында 
бу футболчула ойнагъандыла:

«Спартак-Нальчик»: Кочен-
ков, Джудович, Засев, Багаев, 
Овсиенко, Захирович, Татарчук 
(Абазов, 74), Коронов (Рухаиа, 
66), Шогенов, Дорожкин, Гошо-
ков (Шаваев, 46).

«Урал»: Котляров, Новиков, 
Ойеволе (Асеведо, 46), Ревякин, 
Кацалапов, Семакин (Берха-
мов, 68), Тумасян, Бочков, Герк 
(Лунгу, 46), Кобялко, Гогниев 
(Савин, 64).

КЪОНАКЪЛАНЫ Хасан.

Жутлукъ бетни жерге къаратыр
бёлюмю Д.-гъа РФ-ни Уголовный 
кодексини 159-чу статьясыны 
1-чи кесегине кёре уголовный иш 
ачханды. Ол да хыйлалыкъ бла 
КъМР-ни  Эл мюлк министер-
ствосундан миллет проектлени 
жашауда бардырама деген сыл-
тау бла 20705,96 сом субсидия 
алгъанды. 

Ол тюрлю аманлыкъчылыкъ 
бла байламлы дагъыда 5 уго-
ловный иш ачылгъанды. Аладан 
ючюсю сюдге жиберилгенди. 
Сюд Я.-ны бла Ш.-ны уголовный 
ишлерине къарай туруп, РФ-
ни Уголовно-процессуальный 
кодексини 28-чи статьясына 
тийишлиликде аланы ишлерин 
тохтатханды. Ала кёллери бла 
сокъураннганларын эсге алып, 
жумушакъ къарагъанды. Сёз 
ючюн, Д.-гъа уа 5 минг сом тазир 
тёлерге деп тохташдыргъанды. 
Битеу ол тюрлю уголовный ишле 
бла байламлы къыралгъа тюш-
ген 49358 сом къоранч толусун-
лай къайтарылгъанды.

РФ-ни Следствие комитетини 
КъМР-де Управлениясыны Урван 
районда следствие бёлюмю да 
Россей Федерацияны Уголовный 
кодексини 159-чу статьясыны 
3-чю кесегине кёре К.-гъа уголов-
ный иш ачханды. Тинтиу ишлени 
кезиуюнде ачыкъланнганыча, 
2008 жылда Псыгансуу элни 
жер-жерли администрациясын-
да къуллукъ этгенле кеслерине 

хайыр тюшюрюр ючюн, ётюрюк 
документле жарашдырып, К.-ны 
юйю жашау этерге жарамайды, 
оюла турады, анга жангы мекям 
берирге керекди деп, «АПК-
ны айнытыргъа» деген миллет 
проектге кёре Федеральный 
бюджетден 491400 сом алырча 
этгендиле. Ол ишге бусагъатда 
къарала турады. 

Быйыл 18-чи майда Бахсан 
районда следствие бёлюм да 
РФ-ни Уголовный кодексини 292-
чи статьясыны 2-чи кесегине, 
293-чю статьясыны 1-чи кесе-
гине кёре О.-гъа уголовный иш 
ачханды. Тинтиуле ачыкълагъ-
анларына кёре, О., ЖКХ-ны объ-
ектлерин ишлеу бла байламлы 
къабыл этилген проектле жаша-
уда къалай тамамланнганларына 
контроль болурун жалчытыргъа 
борчлу болуп тургъанлай, 2010 
жылда 4-чю  кварталда, закон-
сузлукъла этилгенлерине да къа-
рамай, отчётха къол салгъанды. 

Кёп фатарлы юйлеге ремонт 
этерге ЖКХ-гъа болушуу фонд-
дан эм республикалы бюджетден 
бёлюннген ахча аманлыкъчы-
ланы къолларына тюшгенди. 
Сёз ючюн, Куба-Таба элде Цен-
тральная усадьба орамда 2-чи 
номерли юйню жангыртыргъа 
826,5 минг сом бёлюннгенди. 
Отчётда ол ахча толусунлай хай-
ырланнганды деп айтылгъанды. 
Алай 2012 жылда 5-чи мартда 

болумуна кёре, ол юйде ремонт 
ишле башланнган окъуна этме-
гендиле. Отчётну уа О. КъМР-ни 
Промышленность, отлукъ-энерге-
тика комплекс эм ЖКХ министер-
ствосуна жазгъанды. 

Бу иш тинтиле туруп башха 
законсузлукъла да ачыкъланн-
гандыла. Энчи предприниматель 
К.-гъа 2012 жылда 13-чю июльда 
РФ-ни Уголовный кодексини 159-
чу статьясыны 4-чю кесегине 
кёре уголовный иш ачылгъанды. 
Ол, кёп къатлы юйлеге ремонт 
этерге айтып, жашау журтланы 
иелерини (ТСЖ) «Вихир» эм 
«Пчёлка» деген товариществола 
бла келишим этгенди. Тамам-
лагъан жумушлары ючюн хакъ 
алгъанды. Алай артда барды-
рылгъан тинтиулени кезиуюнде 
ачыкъланнганына кёре, этилген 
затланы багъалары 1366,83 минг 
сомгъа кёп кёргюзтюлгендиле. 
Алай бла К. къыралгъа аллай бир 
заран тюшюргенди. Бусагъатда 
хыйлалыкъ этилгенин ачыкъ-
ларча тинтиу ишле андан ары 
бардырыладыла. 

Коллегияда сёз бек алгъа баш-
да айтылгъан сферада надзорну 
кючлеуню, аманлыкъчыланы 
юслеринден баргъанды. Бу ишде 
ким не этериги эм тамамланы-
рыкъ ишлени болжаллары шарт 
белгиленнгендиле.

КъМР-ни  прокуратурасыны
пресс-службасы.

Басма органланы профсоюзу «Граждан журналистика» 
деген проектни жашауда бардырып тебирейди

  Олег Пташкин акъыл этген-
ден, бусагъатда регион басма 
органлада журналистлени тин-
тиу материалларын басмалар 
онг жокъду.

-Регион басма асламысында 
жер-жерли властьланы неда 
жер-жерли бизнесни къоллары-
на къарайды. Алай изданияны 
баш редактору кимни эсе да 
неда нени эсе да сёкген статья-
ны басмаларгъа базынса да, 
тинтиуле ачыкълагъан шартла, 
региондан тышына чыкъмай, 
федеральный властьлагъа жет-
мей къаладыла,-деп оюмлайды 
Пташкин.

Ол айтханнга кёре, проектге 
къатышыргъа сюйгенлерини 
юсюнден Россейни 56 регио-
нундан журналистле  билдир-
гендиле. Аланы бир къаууму 
басмаларча материалланы шён-
дю окъуна берирге хаппа-хазыр-
дыла. Гонорарланы уа «Россей-
ни граждан журналистикасы» 

алыкъа тёлер умут этмейди. 
Алай бара-баргъан заманда 
кесин россей грантлагъа кёр-
гюзтюрюкдю да, ол а автор-
лагъа ахча саугъала этерге онг 
берликди.

Экстремал журналистиканы 
арасыны алгъыннгы директору 
эмда Россейде ДАРТ араны 
координатору Ольга Кравцова 
граждан журналистика бла 
байламлы проектни дурус кёр-
генди.

-Ол, сёзсюз,бек керек болуп 
турады,-дейди Кравцова.- Жа-
мауатны журналистлеге ий-
наныуу азая барады. Журна-
листни борчу жаланда жангы 
хапарланы бла белгили артист-
лени, политиклени,жамауат 
къуллукъчуланы юслеринден 
материалланы басмалау тюй-
юлдю, ол дагъыда проблеманы 
табып, аны халкъгъа туура этер-
ге тийишлиди.

Журналист тинтиулеге себе-

плик этерге керек болгъаныны 
юсюнден властьла, бизнесни 
келечилери да айтадыла. Миллет 
резерв банкны башчысы, «Новая 
газетаны» издатели Александр 
Лебедев жалынчакъсыз журна-
листика кесини ишин окъуучу-
ланы жандауурлукъ ахчаларына 
бардырыргъа боллукъду деп, 
алай оюмлайды. Ол битеу дуни-
яда да тинтиуле бардырыргъа 
себеплик этиуню фондун къу-
раргъа мурат этгенини юсюнден 
окъуна айтханды.

«Урунуу эмда чыгъармачы-
лыкъ» профсоюзну 2009 жылда 
журналист Олег Пташкин къу-
рагъан эди. Ол  «Биринчи канал-
ны» спецпроектини студиясыны 
шеф-редактору эмда НТВ-ны 
прайм бериулерини дирекциясы-
ны продюсери болуп ишлегенди. 
Битеу да профсоюзгъа 1,5 минг 
чакълы бир журналист киргенди.

«Известия» газет.

Объявление
Продам 21 голову тёлочек 

симментальской породы мясо-
молочного пользования. Воз-
раст 3 месяца, в живом весе 
90-120 кг. г. Черкесск. Возможна 
доставка. 8-928-925-71-32

Футболну миллет лигасыны
5-чи турдан сора турнир таблицасы

1
2
3
4
5
6
7
8
9
10
11
12
13
14
15
16
17

      Командала О.    Къ.    Тб.     Х.           Т.       Оч.    

0
1
0
1
1
1
0
1
2
2
0
1
2
3
3
2
2

                   4-1
7-3
5-3
5-2
7-5
3-3
6-2
5-4
3-4
5-10
4-2
6-5
5-7
3-5
2-6
1-4
1-6

3
3
2
2
2
2
1
1
1
1
1
1
1
1
0
0
0

1
0
1
2
1
1
0
3
2
2
2
2
1
0
1
1
1

10
9
8
7
7
6
6
5
5
5
5
5
4
3
1
1
1

Ротор
Томь
Спартак Нч.
Енисей
Уфа
Нефтехимик
Урал
Балтика
Металлург
Петротрест
СКА-Энергия
Салют Бл
Сибирь
Шинник
Химки
Волгарь
Торпедо М

4
5
4
4
4
3
5
5
5
5
3
4
4
4
4
3
3

Эсгериу 

Толгъурланы Аликни 
хурметине - турнир

Тырныауузда «Тотур» шахар 
стадионда, футболну ветераны, 
ахыр жыллада Федеральный 
миграция службаны Элбрус рай-
онда управлениясына башчы-
лыкъ этип тургъан Толгъурланы 
Аликни хурметине жораланып, 
футболдан турнир болгъанды. 
Аны районну Физкультура эм 
спорт жаны бла комитети, шуёх-
лары бла биргесине ишлегенле 
къурагъандыла. 

Эришиуле юч кюн бардырыл-
гъандыла. Жерле ючюн «Ника» 
(Георгиевск), «Ангушт» (Назрань), 
«Спартак» бла «ФМС» (Нальчик), 
«Эльбрус» (Тырныаууз), «Был-
лым» (Быллым) командала кю-
решгендиле. Аланы ичлеринде 
республикада белгили футбол-
чула да бар эдиле, ол санда Али 
Алчагиров, Александр Заруцкий, 
Анатолий Тутов, Эдуард Керимов. 

Итоглагъа кёре, биринчи 
жерни «Эльбрус» команда ал-
гъанды, экинчини-«Ангушт», 
ючюнчюню уа-«ФМС». Хорлагъ-
анлагъа майдалла, белгиле, 
саугъала да бергендиле.

Анатолий ТЕМИРОВ.

Туристле алагъа терк къайтадылаТуристле алагъа терк къайтадыла


